
I. ДЕБАТНА ПРОГРАМА 

 
1. Дебатни клубови  
Во период од aвгуст 2021 до октомври 2022 година, Дебатната програма при МОФ 
регрутираше околу 200 средношколци-членови во програмата. Имавме 10 активни дебатни 
клубови наменети за средношколци во 6 градови низ државата: Скопје, Тетово, Велес, 
Кратово, Крушево и Битола. Во овој период секој дебатен клуб реализираше 15 предавања, од 
кои 8 во период од октомври до декември 2020, и 7 во период од јануари до јули 2021.  
 

Учебна 2020/2021 Учебна 2021/2022 

Скопје  3 почетни клуба, 1 напреден клуб Скопје  3 почетни клуба, 1 напреден клуб 

Струга  1 почетен клуб Тетово  1 почетен клуб 

Велес 1 почетен клуб Велес  1 почетен клуб 

Кратово 1 почетен клуб Кратово  1 почетен клуб 

Куманово 1 почетен клуб Крушево  1 напреден клуб 

Битола 1 почетен клуб  Битола  1 почетен клуб 

 
Дебатната програма претставува простор и алатка преку која ги мотивираме младите да ги 
развиваат вештините за критичко размислување, јавно говорење, аргументација на став и 
слободно изразување. Програмата се реализира преку одржување на неделни предавања. 
Предавањата ги реализираат сертифицирани тренери кои се дел од дебатната програма на 
МОФ минимум две години. Дополнително, вклучени се и асистенти на предавачите, кои после 
успешно завршување на програмата за напредно ниво работат на тоа да станат предавачи. 
Предавањата се одвиваа на македонски и англиски јазик. 
 
Дебатната програма е усогласена со учебната година на средношколците, со тоа што 
предавањата започнуваат од октомври до јануари додека трае првото пологодие, па од крајот 
на месец јануари до крајот на второто полугодие. 
 
Темите според курикулумот на дебатната програма за 2021/2022 ги опфатија следните теми: 

• Вовед во дебата 
• Аргументација 
• Побивање и видови на побивање 
• Тези и видови на тези 
• Формат и улога на говорници + POI/POC1  
• Интерпретација на теза, Модел на интерпретација  
• Товар на докажување  
• Градење случај на влада и опозиција, Модел на случај  
• Јавно говорење и презентациски вештини  
• Логички грешки 

 
 

1 Point of Information / Point of Clarification  

2. Тренинг за тренери 1.0 
Во период од 25-29 септември 2021, 14 млади од државата беа дел од Тренингот за тренери  
во склоп на дебатната програма на МОФ кој се реализираше онлајн на платформата Zoom. 
Овие тренинзи имаат за цел да ги обучат младите ентузијасти за предавачи во дебатните 
средношколски клубови во МОФ. Како и секоја година, МОФ организира тренинг за тренери 
каде долгогодишни предавачи ги обучуваат поискусните дебатери како да педаваат теоретска 
содржина, како да користат практични вежби, се запознаваат со техниките за ефективни 
предавања на курикулумот на дебатната програма на МОФ. Овој тренинг го спроведуваа 
искусни тренери кои се долгогодишни членови на дебатната програма, Соња Митиќ, Весела 
Трајкоска, Матеј Поп-Дучев и Кристина Пеева. 

Објава: https://www.facebook.com/MOFedu/posts/10159625642995960 

 

 

 

 

 

 

3.  Тренинг за тренери 2.0  

МОФ објави повик за нови тренери во младинските клубови, односно за клубови во 11 центри 
низ Македонија и 5 во Скопје. За таа цел, се спроведе тренинг за тренери од 7 до 9 октомври 
во Јавна Соба во Скопје. Тренингот беше поделен во два дела, односно првиот дел беше 
посветен на предавања од обучувачите за медиумска писменост, а вториот дел за дебата и 
аргументација. Денот на медиумската писменост, како прв дел од обуката го предаваа 
обучувачи-експерти за медиумска писменост и ги опфатија темите: „Научи да препознаваш“ 
основите; запознавање со медиумите; медиумски стандарди; менување на медиумите и 
видовите медиумски содржини; борба со дезинформации; визуелна проверка. Дебатниот ден, 
како втор дел, го водеа тренери од претходната година, а беше изграден од следните теми: 
карактеристики на добар тренер; групна работа; целите на наставата; организирање на 
предавања и состаноци; ориентација кон компетентност; развивање на тренер во пракса; 
давање повратни информации; и игри и вежби. На тренингот беа присутни 26 тренери. 

 

 

 

 

 

 

https://www.facebook.com/MOFedu/posts/10159625642995960

4.  Дебатни обуки и дебатен курс 
4.1.  Дебатен курс 
Во периодот од 13-ти и 14-ти мај 2022, во просториите 
на Младински образовен форум се реализираше за 
прв пат интензивен курс по дебата. На курсот се 
предаваа темите од курикулумот во скратена верзија, 
а предавањата ги реализирање предавачкото тело на 
програмата. Предавачите од дебатната програма ги 
споделија своите знаења и искуства со идните 
дебатери. Новите членови имаа можност да се 
запознаат со основите на дебата, да развијат вештини 
за критичко размислување и да започнат со градење 
на вештините кои произлегуваат од дебатата. Овој 
дебатен курс имаше за цел да ссоздаде практса на 
вклучување на млади членови во повеќе моменти од 
учебната година. Дополнително, да го прошири 
членството и активните членови во дебатната 
програма 

Објава: https://www.facebook.com/MOFedu/posts/10160050814610960 

4.2.  Обука за медиумска писменост   
Во период од 7-ми до 8-ми април 2022 година, предавачите од Дебатната програма учествува 
на обука спроведена од страна на IREX, поддржана од проектот на УСАИД за медиумска 
писменосст „Младите размислуваат“. Целта на обуката беше да се зајакнат капацитетите на 
дебатните предавачи, преку фокусирање на елементот за критичко размислување и 
медиумска писменост. Имено, младинските тренери се стекнаа со знаења за: медиумскиот 
пејсаж и новинарските стандарди, медиумите и типовите на медиумски содржини, 
дезинформации и манипулации, говорот на омраза и стереотипите. Стекнатите знаења од 
обуката ќе им служат на дебатните тренери во МОФ за споделување на знаењето со членовите 
на младинските клубови со цел зголемување и зајакнување на медиумската писменост кај 
младите.  

Објава: https://www.facebook.com/MOFedu/posts/10160036778325960 

 

 

 

 

 

 

4.3. Меѓународни обуки - IDEA YouthForum 
Во период од 27-ми август до 4-ти септември, 2022 година, предавачи од дебатната програма 
и членови на напредниот модул, го претставуваа МОФ на Младинскиот форум ИДЕА кој е 
најголемиот годишен собир за експерти кои работат во дебатното образование. Програмата 
опфати работилници, размена на добри практики и истражување на можностите за соработка, 

https://www.facebook.com/MOFedu/posts/10160050814610960
https://www.facebook.com/MOFedu/posts/10160036778325960

со што на овој начин мрежата ИДЕА и нејзините 
партнери се трудат да изградат посилна дебатна 
заедница. Младинскиот форум IDEA 2022 се одржи во 
Љубљана, Словенија. Овогодинешниот форум имаше 
две програми: Програма за тренери и програма за 
прибирање средства и имплементација на проекти. На 
настанот се одржи и годишното Генерално собрание на 
IDEA. Програмата за тренери е курс кој се фокусира на 
дебатната методологија и квалитетот на дебатното 
образование. На учесниците им беше понудена 
содржина за да станат подобри тренери за дебати, 
иновативни пристапи или методи за споделување кои 
покажале квалитет во секојдневната употреба. Целта е 
учесниците не само самите да станат силни дебатни 
обучувачи туку и да можат да ги зајакнат групите на 
обучувачи на организациите учеснички на локално 
ниво. Програмата за прибирање на средства и 
имплементација се фокусираше на градење на 
капацитети за дебатни организации и персонал. 
Посебен фокус беше ставен на подобрување на дебатната програма од перспектива на 
администратирање на регионално или национално ниво. Траката вклучуваше работилници за 
прибирање финансиски средства, повици достапни за дебатни организации, како и примери за 
добри практики, градење апликации и висококвалитетна проектна идеја и идентификација на 
активности. 

На Младинскиот Форум ИДЕА учествуваа Анастасија Саша Тофоска, Лука Кадриќ, Дора 
Смилевска, Нина Петковска, Давид Салонтаји и Итан Георгиевски. 

4.4. Мастерклас 
На 4-ти април 2022, во просториите на МОФ, Филип 
Бујаровски, долгогодишен член на МОФ и студент на 
Харвард, одржа две предавања поврзани со економија 
насловени “Economics 101”. Во првиот дел со главен фокус 
на терминологија, базични концепти, а во вториот дел 
акцентот беше ставен на политичка, социјална економија 
која многу често е применета во дебатните дискурси. На 
предавањата присуствуваа 11 млади дебатери, почетници и 
дел од напредниот модул. 

 

 

5. Дебатни турнири  
5.1. МТТ 
Во период од 29-ти до 30-ти октомври, 2021 , во организација на Младински образовен форум, 
a во соработка со „Разбистри се“ и Институтот за Комуникациски Студии во Северна 
Македонија беше организиран дебатен турнир на мешани тимови (Mixed Team Tournament). 

Овој турнир се одржa во Скопје, во просториите на МОФ, а беше отворен за учесници на 
национално ниво, на територија на цела држава. На овој турнир учествуваа околу 20 дебатери 
од три градови и тоа Скопје, Битола и Тетово. Турнирот се состоеше од 4 прелиминарни рунди, 
работен јазик беше македонскиот, а форматот на дебатирање за прв пат беше во форматот 

„Британска парламентарна дебата“.  Дебатиравме на на тезата: „Овој дом би го приватизирал 
управувањето со водните ресурси“. Финалето на турнирот го оддржавме во Европска куќа - 
Скопје. Целта на турнирот беше пред почетокот со теоретските предавања на Дебатната 
програма, средношколците практично да ги применат стекнатите знаења од претходната 
година и да се здобијат со вештини и искуства за понапредно дебатирање и пренесување на 
знаењата на помладите дебатери.  

Објава: https://razbistri.se/nashi-poraki/dali-da-se-privatizira-upravuvanjeto-so-vodnite-resursi/ 

5.2. Национално дебатно првенство за почетници 
Во период од 25-ти до 27-ми февруари 2022, дебатната програма го реализираше 
Националното дебатно првенство за почетници 2022,  кое се одржа виртуелно на платформите 
MixIdea и Discord. Традиционално како и секоја година, најмладите членови на дебатната 
програма ја добија можноста да ги покажат своите дебатерски знаења и способности во една 
компетативна средина.  

На турнирот учествуваа повеќе од 20 дебатери од различни градови и тоа Скопје, Велес и 
Кратово. На првенството имаше пет прелиминарни рунди, полуфинале и финале. Учесниците 
дебатираа на три тези, од кои две – импромпту тези, со зададени 45 минути за подготовка 
пред рундата. Главната теза на првенството гласеше: „Овој дом би им забранил на 
политичарите кои не си ги исполниле предизборните ветувања повторно да се кандидираат“. 
Двете импромпту тези гласеа: „Овој дом би вовел задолжително гласање“ и „Oвој дом како 
припадник на ЛГБТИ+ заедницата во Северна Македонија, би ја криел својата сексуалност“, 
која ја дебатираа полуфиналистите на турнирот. 

Победници на ова онлајн национално дебатно првенство за почетници беше тимот „Дрвените 
Адвокати“ составен од Јана Николовска, Леона Змајшек и Максим Неделкоски. Второто место 
го зазема тимот „Гибоните“ претставен од Итан Георгиевски, Нина Петковска, Давид Салонтаји. 
На првенството исто така се прогласија и најдобрите говорници кои беа: Максим Неделкоски, 
Јана Николовска  и Итан Георгиевски во овој редослед. 

Објава: https://mof.mk/odrzhano-natsionalnoto-debatno-prvenstvo-za-
pochetnitsi/?fbclid=IwAR3CvCZBR4smQ7CAQpKaBHEP8cj52SGq8B1Q0dudayxViSHD2tnVmejZgmc 

 

 

 

 

 

5.3. Националнo дебатно првенство  
Национално дебатно првенство 2022 - „Тhe Big Idea Tournament“ се реализираше во период од 
од 29 јуни до 1 јули во Скопје. Овогодинешното Национално дебатно првенство беше 
организирано во склоп на проектот за медиумска писменост „Младите размислуваат“ 
поддржaн од УСАИД. На првенството учестуваа повеќе од 30 средношколци од различни 
градови и тоа Скопје, Кратово и Велес, а за прв пат го отворивме и кон млади кои немаа 
искуство со дебатирање. 
Националното дебатно првенство претставува традиционален годишен натпревар по дебата, 
на кој може да се натпреваруваат сите активни средношколци - дебатери во Македонија. 

https://razbistri.se/nashi-poraki/dali-da-se-privatizira-upravuvanjeto-so-vodnite-resursi/

Официјален јазик на натпреварот беше 
македонски, а форматот на дебатирање  World 
Schools Style. Се содржеше од 5 прелиминарни 
рунди на дебати, се дебатира на тезата на 
турнирот и на две ненајавени „импромпту“ тези. 
Официјалната финална теза беше поврзана со 
медиумска писменост и тоа: „Овој Дом Верува 
Дека е оправдано за граѓанските движења да 
користат стратегии за дезинформирање во 
борбата против диктаторски режими“.  
Победници на турнирот и овогодинешни 
национално шампиони во дебата беа Леонардо 
Змајшек, Лука Кадрич и Анастасија Саша 
Тофоска. Најдобри дебатери говорници за 2022 
година беа Леонардо Змајшек , Љубен Атов и 

Лука Кадриќ, во овој редослед. На турнирот учествуваа средношколци – дебатери и судии, 
членови на дебатната програма на Младински образовен форум. 

Објава: https://www.facebook.com/MOFedu/videos/560285415750159 

6. Меѓународни турнири  

6.1. Asia Pacific WSDC 2021 
Иницијативата „Патот до тимот на Малезија“ го организираше Азиско-пацифичкиот WSDC 
2021.APWSDC 2021 претставува  2-дневен дебатен турнир кој се одржа виртуелно на 
платформите Зум и Раздор. Форматот на дебатирање беше WS. Победничкиот тим на 
Националното дебатно првенство 2021, „Оревите“ се натпреваруваа на меѓународниот турнир 
Asia Pacific WSDC 2021. На овој турнир учествуваа повеќе од 30 нации. 

Објава: https://www.facebook.com/MOFedu/posts/10159655027800960 

 

 

 

 

 

 

6.2. WSDC Macao 
Членови на дебатниот клуб во рамките на Младинскиот образовен форум, оваа година за 
првпат ја претставуваа Северна Македонија на Светското дебатно првенство. Натпреварите се 
одвиваа на 4-ти и 5-ти август, а домаќин беше Макао. Македонскиот тим имаше шанса да 
дебатира против светски реномирани тимови во средношколска дебата како Словенија, 
Германија и Чиле. 

Светското првенство се одржуваше онлајн, а се дебатираше на теми како “This house regrets 
the commercialization of space” и “This house prefers leadearless social justice movements” . 

https://www.facebook.com/MOFedu/videos/560285415750159
https://www.facebook.com/MOFedu/posts/10159655027800960

Македонскиот дебатен тим доби признание за најдобар тим од земјите што прв пат 
учествуваат на Светското дебатно првенство во „World Schools Debating Style“. Дебатниот тим 
беше составен од Георгина Петреска, Фросина Кекеновска, Карла Станков, Љубен Атов и 
Леонид Сајков. 

Објава: 
https://www.facebook.com/permalink.php?story_fbid=1240838203013774&id=688025308295069 

 

 

 

 

 

 

 

6.3. WSDC The Netherlands  
Во период од 8-ми до 18-ти август 2022, тимот на 
дебатери при Mладински образовен форум - 
претставници на нашата држава учествуваа на Светското 
Дебатно Првенство или The Netherlands Online WSDC 
2022. Оваа година нашиот тим се натпреваруваше 
против повеќе од 60 нации. Дебатираа на повеќе од 15 
тези, една од тезите на кои дебатираа и освоија победа 
е „TH House prefers a world where instead of charging 

tuition fees to students upfront, universities collect a portion of their income upon graduation“ 

Објава: https://www.facebook.com/MOFedu/posts/10160192106225960 

 

 

 

 

 

 

 

 

 

https://www.facebook.com/permalink.php?story_fbid=1240838203013774&id=688025308295069
https://www.facebook.com/MOFedu/posts/10160192106225960

II. УЧИМЕ ПРАВО          

 
1. Учиме право клубови 
Клубовите во Учиме право програмата во периодот од август 2021 до октомври 2022 година, се 
распределени во 6 градови низ државата и 2 клуба кои се реализираа на национално ниво, и 
тоа во: Скопје, Тетово, Куманово, Велес, Струга, Битола, како и 1 клуб на Албански јазик и 1 
напреден клуб. Активностите беа реализирани во вкупно 10 клубови во периодот од октомври 
2021 до јуни 2022 година. 

Програмата Учиме Право е насочена кон правна едукација на младите за основите на 
демократијата, човековите, граѓанските и политичките слободи и права, концептот на 
владеење на правото, меѓународното право, Европската Унија и процесот на евроинтеграција 
на Република Северна Македонија. 

Програмата е изградена врз основните принцип на неформалното образование и преку 
интерактивни методи на работа и интерактивни предавања кои се разликуваат од 
традиционалниот начин на предавање во училниците. 

Во рамки на програмата, покрај редовните средби, се реализираат и дополнителни 
активности: 

• Гостински предавања, кои им овозможуваат на членовите согледување на искуства од 
истакнати, правници, експерти и активисти, во поглед на нивната работа 

• Посета на институции, што им овозможува на членовите директен допир со работата 
на институциите, примената на прописите и реализацијата на правото 

• Симулации на судења и други постапки, што им овозможува на членовите да влезат во 
улога на институциите или на било која странка во некоја постапка. Вообичаено 
симулациите се реализираат на крајот од учебната година, а истите може да бидат 
симулации на судења, изборен процес, собраниска седница и симулации како на други 
домашни, така и на меѓународни институции. 

Предавањата во Почетниот клуб Учиме Право, се поделени во два модула и тоа: 

Прв модул 
Октомври - Декември 2022 

• Право, морал, обичај & Права на средношколците; 
• Демократија & Човек, граѓанин, државјанин; 
• Поделба на власта – Законодавна власт; 
• Извршна власт; 
• Судска власт, Уставен и управен суд; 
• Локална самоуправа и граѓански иницијативи; 
• Избори; 
• Народен правобранител; 
• Основни човекови слободи и права; 
• Слобода на изразување. 

Втор модул 
Февруари – Април 2023 

• Слобода на здружување – Јавен собир, протест, штрајк; 
• Говор на омраза на интернет и право на еднаквост и заштита од дискриминација; 
• Вовед во граѓанското право; 

• Договори и надомест на штета; 
• Работни односи; 
• Семејно и наследно право; 
• Граѓанска постапка; 
• Отворено предавање; 
• Казнено право и кривична постапка; 
• Право на фер и правично судење. 

Во рамки на Напредниот клуб Учиме Право, се обработуваа следните теми: 

• Што претставуваат меѓународното право и меѓународните односи?; 
• Субјекти на меѓународното право; 
• Меѓународни документи за уредување на правата на човекот и граѓанинот  
• Универзалната декларација за правата на човекот, Меѓународниот пакт за граѓански и 

политички права; 
• Меѓународен пакт за економски, социјални и културни права; 
• Меѓународен договор; 
• Санкции на меѓународното право; 
• Европска Унија – заеднички белези, бранови на проширување, основачки договори, 

основачки договори; 
• Европска Унија – институции и тела, патот на Република Северна Македонија кон ЕУ; 
• НАТО; 
• Совет на Европа; 
• Организација на Обединетите Нации – Друштво на народите & Историјат; 
• Организација на Обединетите Нации – Органи и надлежности; 
• Анализа на случаи при ООН; 
• ОБСЕ; 
• Анализа на меѓудржавни конфликти; 
• Вовед во меѓународното судство; 
• Организација на Обединетите Нации (ОН); 
• Европска Конвенција за човекови права; 
• Посети на институции 

 
2. Посети на институции и други активности 
Во текот на годината, дополнително беа реализирани посети на институции и останати 
активности, кои се дел од програмата на Учиме Право. Ваквите активности овозможуваат на 
членовите на Учиме Право, освен теоријата која се поминува на средбите, да видат како 
правото и процедурите се преминуваат во пракса, со што директно може да увидат за 
работењето и предизвиците со кои се соочуваат институциите.  

2.1.  Посета на Основниот суд во Скопје и Куманово 
По повод Европскиот ден на правдата, членовите на клубот Учиме право од Скопје и Куманово 
имаа можност да го посетат Основниот суд Куманово и Основниот Кривичен суд Скопје. 
Преку оваа посета нашите членови одблизу беа запознаени со работата на судската служба, 
просториите и техничките услови за работење во судниците, дополнително им беше 
овозможено разговор со судија.  
Благодарност до Основен Кривичен суд - Скопје, Основен суд Куманово и Коалиција Сите за 
правично судење за соработката. 

2.2. Средба со градоначалникот на општина Струга  
На 21.12.2021 година, Учиме Право клубот од Струга оствари студиска посета во K Општина 
Струга и во Советот на општината, како и средба со Градоначалникот, г-дин Рамис Мерко. Во 
рамки на посетата, учениците имаа можност одблизу да се запознаат со работата на 
општинската администрација и советот на општината. Учениците дискутираа со 
Градоначалникот околу актуелните предизвици на Општината, приоритетите и проектите за 
2022 година.  

 

 

3.  

 
  

2.3. Посета на Основниот суд во Тетово 
На 20-ти декември, 2021, членовите на Учиме право 
клубот од Тетово, беа во посета на Основниот суд во 
Тетово. Вработени во судот, им ја покажаа на 
средношколците работата на судот.  
Средношколците имаа можност да ја видат работата на 
судската архива, да се прошетаат и да ги видат 
судниците во кои се одвиваат судењата. Исто така, со 
вработените разговараа за работата на судот, за редот 
и редоследот во судницата за време на судењата 

2.4. Средба со Заменик Народен правобранител во Струга 
Во Салата на Советот на Општина Охрид беше остварена средба на членовите на Учиме Право 
Клубот од Струга со Заменикот Народен правобранител г. Илбер Руфати. На средбата, 
учениците имаа можност да се запознаат со работата на Народниот Правобранител, неговата 
улога и позиција во институционалниот систем како и значењето за заштита на човековите 
права. Учесниците поставуваа прашања поврзани со постапката по претставки, најчестите 
типови на повреди на човековите права, механизмите за заштита и нивните значења воопшто. 
 

 

 

 

 

 

 

 

2.5. Средба со Заменик Народен правобранител во Струга 
 

Учиме Право клубот во Струга одржа Отворено предавање со 
адвокатот Глигорие Ќатоски.На предавањето членовите имаа 
можност да слушнат за улогата на адвокатот во граѓанските и 
кривичните постапки, но и случајот со дивата струшка депонија 
и казнените и граѓанските аспекти на истиот. Членовите 
поставуваа прашања околу адвокатската професија, 
секојдневната работа во адвокатската канцеларија, како и 
најинтересните и најтешките случаи од искуството на гостинот. 

 

2.6. Гостинско предавање во Тетово  
Членовите на Учиме Право клубот во Тетово имаа 
отворено предавање со активистот Мариглен Демири. На 
предавањето имаа можност да слушаат за здружувањето, 
создавањето на граѓански иницијативи, протестирањето, 
солидарноста и важноста на активизмот. Мариглен преку 
својот активизам успеа да им ги долови предизвиците, но 
и критички да се осврне кон придонесот за промена. На 
членовите им беше проширена перспективата за корените 
на современите светски предизвици и проблеми. 
Членовите исто така имаа можност да прашуваат и 
дискутираат за моменталната активистичка состојба по 
што се разви критичка и конструктивна дискусија. Оваа 

средба беше организирана во рамки на почетниот Учиме право  од предавачите Елена Савеска 
и Марија Митрушеска. 

2.7. Отворено предавање во Скопје 
Како дел од отворените предавања, членовите на Учиме Право клубот Скопје 2, гледаа филм 
од областа на правото. По филмот членовите со ова имаа можност да ги дискутираат правните 
аспекти опфатени во филмот „Extremely Wicked, Shockingly Evil and Vile“ - филм работен според 
вистински случувања за еден од најпознатите сериски убијци во САД,  Тед Банди. 

 

  
 

 

 

 

 

 

2.8. Симулација на судење во Струга  
Како завршен настан на Учиме Право клубот во Струга за учебната 2021/22 година одржани 
беа две симулации на главна расправа од кривична постапка инспирирани од македонската 
судска пракса – „Бакшиш“ и „Заборави ако можеш“. На подготовка на симулациите, учениците 
работеа под менторство на предавачот Ана Наумоска. Учесниците имаа можност ставајќи се во 
улога на: јавни обвинители, судии, адвокати, обвинети, оштетени и сведоци, практично да ги 
применат знаењата од областа на кривичното право и да ги согледаат карактеристиките на 
судскиот процес. Настанот беше од отворен карактер и се одржа во салата на Советот на 
Општина Струга. 

2.9. Средба со Францускиот амбасадор  
Членовите на Учиме Право, Напредниот клуб, како и останати членови на програмата, имаа 
можност да разговараат со Францускиот амбасадор н.е. Сирил Бомгартнер и заменик 
амбасадорот на Чешка, н.е. Лубомир Пшенка. Членовите разговараа со Францускиот 
амбасадор, за претседателството на Франција со Советот на Европската унија, позицијата на 
Франција во однос на отпочнувањето на пристапните преговори на Македонија со Европската 
Унија. Исто така зборуваа со заменик амбасадорот на Чешка, за стратегијата на идното 
претседателство на Чешка со Советот, како и останати прашања од мултилатерален аспект. 

Голема благодарност Француската амбасада и Францускиот институт, за организацијата на 
овие средби, кои имаат за цел да овозможат директни разговори со младите во однос на 
Француското претседателство. 

 

 

2.10. Доделување сертификати  
Членовите на Учиме Право клубовите во Скопје, го крунисаа завршувањето на почетниот 
клуб.Учествуваа на игра „Елекшнвил“, во организација на Шведската амбасада. Во друштво со 
Шведската амбасадорка н.е. Кристин Форсгрен Бенгтсон, како и Шведска храна, слатки и 
време, го одбележаа националниот ден на Шведска. На крајот на манифестацијата ги добија и 
сертификатите за завршувањето на почетниот клуб Учиме Право. 

2.11. Презентација на активности и тренинг за тренери  
За почетокот на новата учебна година, заедно со сите програми на МОФ, беше спроведена 
презентација и промоција на програмите и активностите на Учиме Право. Тренингот за 
тренери се реализираше за новите предавачи. Под менторство на Фари Хисени и Елена 
Савеска, новите членови, имаа можност да поминат теми од годишниот курикулум на Учиме 
Право, како и методологијата на предавање во младинските клубови. 

III. МЛАДИНСКИ АКТИВИЗАМ 

 
1. Клубови Артивизам 

Во рамките на програмата Младински активизам, во периодот од октомври до декември 2021 
година, функционираа два клуба Артивизам, со вкупно 60 членови. Но, во периодот од јануари 
до јуни 2022 година повеќе од 100 млади беа дел од 4 Артивизам клубови. Имено, 
артивистички клубови беа отворени во СОУ „Орде Чопела“ – Прилеп; СОУ „Наум Наумовски 
Борче“ – Крушево, СОУ „Маврово-Ростуше“ – с. Ростуше и СУГС „Никола Карев“ – Скопје. Од 
нив, вкупно 80 млади успешно го завршија модулот на кој учествуваа во рамки на клубовите. 

Членовите имаа можност да научат повеќе за Активизмот како алатка за влијание врз јавноста, 
видовите на активизам и важноста на активизмот преку еден од избраните модули. Наставната 
програма главно се фокусираше на создавање рамнотежа помеѓу фокусот, темпото и знаењето 
на групите.  

Клубовите во рамки на програмата Младински активизам, во периодот од јули 2021 до 
октомври 2022, работеа на теми поврзани со различните модули кои беа воспоставени се со 
цел олеснување, адаптирање и осовременување на пристапот на клубовите во услови на 
пандемија. Овие модули значително помогнаа за реализација на предавањата во текот на 
целата година.  

Имено, идејата со овие модули значително ја поедностави работата на клубовите, но 
истовремено и ја насочи кон конкретизирање на вештините и фидбекот кои се добива од 
членовите на програмата Младински активизам. Ова се петте модули кои имаат посебна 
тематика и посебно разработен план за методолошка обработка на предавањата/средбите. 

МОДУЛИ ВО РАМКИТЕ НА МЛАДИНСКИ АКТИВИЗАМ 

МОДУЛ 1 - Активно дејствување во локалната 
заедница ГРАЃАНСКИ АКТИВИЗАМ 101 

МОДУЛ 2 - Местото на младиот човек во 
општеството КРЕАТИВЕН АКТИВИЗАМ 101 

МОДУЛ 3 - Креативни техники + алатки на 
активизмот ФОТОГРАФИЈА 101 

МОДУЛ 4 – Разработка на алатка од активизмот: 
Фотошоп + Креирање онлајн кампања ОНЛАЈН АКТИВИЗАМ 101 

МОДУЛ 5 - Гласно против молкот ЗАСТАПУВАЊЕ 101 

 

Содржините кои беа вметнати во рамките на петте различни модули се насочени кон 
изучување на конкретни вештини и градење на капацитети на млади луѓе кои ќе се борат за 
промени и ќе дејствуваат соодветно. Иницијалната идеја е секој модул да се разработи во 8 
средби и дополнителни 2 средби за подготовка на финален продукт од страна на членовите 
кои присуствувале. 

2.  Повик за младински тренери во клубовите Артивизам 
На почетокот на месец септември 2021 година беше отворен повик за нови младински 
тренери во клубовите Артивизам. Пријавените младински тренери имаа можност да земат 
учество на тренинг за тренери кој се фокусираше на предавања на темите: креативен, 
граѓански и онлајн активизам, слобода на изразување и креативни алатки на активизмот. 
Покрај ова, викенд-обуката ги подготви идните тренерите со методи, техники и насоки како да 
подготват квалитетно предавање. Обуката се одржа на платформата за видео комуникација 
ZOOM, на 2-ри и 3-ти октомври 2021 година, а на истата беа обучени 4 нови младински 
тренери во клубовите Артивизам. 

 

 

 

 

 

 

 

 

 

 

 

 

 

 

 

 

 

Кон средината на месец август 2022 година беше отворен повик за младински тренери во 
клубовите Артивизам за тековната 2022/2023 година.  

Пријавените младински тренери земаа учество на тренинг за тренери кој се фокусираше на 
предавања за нивно оспособување за самостојно водење на клубовите Артивизам преку 
насоки за изработка на квалитетно предавање; општ вовед во програмите на МОФ и градење 
на глобална претстава за работата, функционирањето и активностите на организациско ниво; 
како и тематски предавања за: креативен, граѓански и онлајн активизам. На тренингот, идните 
тренери и програмскиот тим дискутираа: како програмата на клубовите да ги опфати 
интересите на младите; кои теми ќе бидат опфатени во тековниот курикулум и какви алатки ќе 
се користат. 

Обуката се одржа на 8-ми и 9-ти октомври 2022 година, а на истата беа обучени 8 нови 
младински тренери во клубовите Артивизам кои ќе предаваат во општините: Скопје, Битола, 
Струга, Маврово и Ростуше и Струмица. 

                      

  

 

 

 

 

 

3. Повик за нови членови во клубовите Артивизам и Клуб за млади новинари 
Во текот на месец октомври 2021 година, се одржа онлајн медиумска кампања за промоција 
на програмите преку повици и дизајни на веб-страницата на МОФ и Радио МОФ и социјалните 
медиуми на организацијата.  

Кампањата за приклучување кон клубовите Артивизам ја носеше пораката „Сè што гледаш 
може да се смени“, а на социјалните мрежи содржините беа споделувани со хаштагот 
#ПреземиАкција. 

 

 

 

 

 

 

 

Од средината на месец септември 2022 година, започна онлајн медиумска кампања за 
промоција на програмите на веб-страниците на МОФ и Радио МОФ и социјалните медиуми на 
организацијата, а во текот на месец октомври започна и офлајн промоцијата на програмите во 
средните училишта во државата. Клубовите Артивизам и клубот за млади новинари ќе 
започнат со работа првата недела од месец ноември 2022 година.  

3.1.  Клуб за млади новинари 
Третата генерација на Клубот за млади 
новинари започна со работа во месец 
ноември 2021 година. Огнен Јанески – 
новинар, уредник и едукатор, повторно ја 
презеде улогата на ментор на клубот. 
Повикот за нови членови во Клубот за млади 
новинари беше објавен на веб-страницата на 
Радио МОФ и МОФ на почетокот на месец 
октомври 2021 година и беше споделен и 
промовиран на платформите на социјалните 
медиуми со цел да се допре до целната 
публика – млади на возраст од 16 до 25 
години.  

На повикот се пријавија 25 млади кои имаа можност да проследат тридневната обука што ја 
одржаа новинарите од Радио МОФ за да се запознаат со работата на Радио МОФ и теми 
поврзани со медиумската писменост, креирање вести и мултимедијални стории. По 
тридневната обука одржана онлајн на 14, 15 и 16 ноември, членовите имаа редовни неделни 
онлајн средби со менторот.  

Членовите на клубот имаа и можност практично да го искористат стекнатото знаење преку 
спроведување на видео интервју, снимање на аудио прилог и/или да пишување на статија. Дел 
од нивните финални производи беа објавени на веб-страницата на Радио МОФ во конкретниот 
дел „Mладински муабети: Кратко, ем јасно“ секој со свој дизајн заснован на приказната за која 
известуваа младите новинари. Клубот за млади новинари годинава беше затворен со завршен 
настан на кој сите учесници имаа можност лично да се сретнат со својот ментор и да разменат 
искуства од сите одржани предавања и онлајн средби. 

4. Клубови за демократско учество 
Во рамки на клубовите повеќе од 30 млади од две средни училишта активно учествуваа на 
обуки и стекнаа вештини за активно учество во општеството. 

Клубовите за демократско учество се реализираа во две средни училишта во Скопје - 
ДУРДМОВ „Димитар Влахов“ и ДУЦОР „Партрнија Зографски“. Програмата по која работеа 
беше насочена кон неформална едукација на лицата со оневозможености, односно учениците 
од овие училишта. Членовите на клубовите имаа прилика на 10 средби отворено да 
дискутираат за демократија, човекови права и слободи, институции и политики за млади, 
активизам и застапување. Притоа, се говореше и за важни теми поврзани со проблемите на 
младите и секојдневието на лицата со оневозможености во нашата држава.  

 

→ Иницијатива на клуб за демократско учество при ДУЦОР „Партенија Зографски“ 

Иницијативата на клубот беше насочена кон подобрување на институционалниот здравствен 
систем според потребите на пациентите кои се корисници на МЗЈ. Дополнително, тие целеа 
кон подигнување на свеста кај глувите лица за барање на еднаквост во здравствениот 
систем(Заедницата на глувите лица да го евалуираат постоечкиот здравствен систем и да 
детектираат аномалии). 

Лобирањето беше насочено и кон подигнување на јавната свест кај институциите и 
здравствените работници преку создавање на идентификациона платформа на пациентите со 
оштетен слух – МЗЈ и картон за здравствена состојба. Финално, преку афирмирање на 
Министерство за здравство за создавање нови технолошки промени при повик 112 и 
ангажирање на толкувачи за потребите на глувите. 

Како резултат на иницијативата на средношколците од клубот за демократско учество при 
ДУЦОР „Партенија Зографски“, МОФ успеа да обезбеди толкувачи на знаковен јазик кои стојат 
на располагање за сите глуви и наглуви лица во нашата држава при посета на лекар. 
Толкувачите од сервисот Мое Здравје помагаат за остварување директен контакт и помош во 
комуникацијата помеѓу глувите и наглувите лица и здравствените работници. 

Мое Здравје е резултат на иницијативата од Клубот за демократско учество при ДУЦОР 
„Партенија Зографски“, Министерство за здравство, Иницијативата за демократија на западен 
балкан и Младинско здружение на глуви и наглуви МЛАД ЗНАК.  

 

→ Иницијатива на клуб за демократско учество при ДУРДМОВ „Димитар Влахов“ 

Клубот за демократско учество при ДУРДМОВ „Димитар Влахов“ подготви неколку препораки 
за подобрување на пристапноста и квалитетот на образовниот процес за учениците со 
оневозможеност. Дополнително, клубот достави и информации за предизвиците со кои се 
соочуваат слепите лица и лицата со оштетен вид  

Целта на иницијативата беше да се дефинира и потенцира потребата од аудио литература, 
учебници и лектири за слепите лица. Главната цел е да се досегне до сите засегнати страни 
(МОН, МТСП, БРО и ВЛАДА НА РСМ) дека и слепите лица заслужуваат поквалитетно 
образование. 

На 5 април, препораките беа испратени до надлежните институции - Министерство за 
образование и наука, Министерство за труд и социјална политика, Биро за развој на 
образованието, како и издавачките куќи, но сè уште нема одговор. 

5. Патувачка изложба на дигитални постери 
Повикот за работилниците и изложбата 
беше отворен кон крајот на ноември 
2021 и беше споделен со корисниците 
на програмите на МОФ, како и на 
социјалните мрежи на организацијата. 
На повикот се пријавија 23 млади луѓе на 
возраст од 15 до 25 години од различни 
градови во државата. Работилниците се 
одржаа на 13-ти и 14-ти декември. 
Ментор на групата беше Панде Ефтимов, 
а финално, во изложбата, со свои дела 
учествуваа 10 млади: Александра 
Христовска, Анастасија Ивановска, Ана 

Марија Николовска, Владимир Митровски, Елена Николоска, Зафир Јованов, Љубица 
Ристовска, Марија Денкова, Марија Николоска и Сара Апостоловска. Дводневната 
работилница имаше за цел да разработи дел од креативните алатки како: Фотошоп, 
Илустратор и Канва, но уште поважно да ги охрабри младите да размислуваат на темата 
еднаквост и социјална правда и креативно и критички да се изразат на темата. 

Во текот на месец декември 2021 беше организирана патувачка изложба на креираните 
постери, која имаше за цел да ја покрене свеста за сè помалкуте платформи достапни за 
младите креативци, да стави акцент на разликите помеѓу руралните и урбаните средини, но и 
да ги потенцира наодите од истражувањето: „Младински (не)еднакви можности и потреби - 
Предизвиците и потребите на младите според големината на местото на живеење“. 

 

 

Вкупно повеќе од 100 млади имаа можност да ја погледнат изложбата која се организираше на 
3 локации во државата: во Младинскиот центар во Кавадарци (24.12.2022), Домот на култура 
„Тошо Арсов“ во Виница (27.12.2022) и во Youth Community Center – Чаир (28.12.2022).  

6. Културно лето во МОФ - Cult+Alt+Repat 
„Културно лето во МОФ“ траеше од 29-ти јули до 31-ви август 2021 година. Во дворот на МОФ, 
младите, низ повеќе настани имаа прилика да се социјализираат, меѓусебно да се запознаат, 
да слушаат квалитетна музика од домашни артисти, да научат да цртаат, да дизајнираат на 
некоја дигитална алатка, да креираат уметност со примена на реупотреблив дизајн, да 
проследат актуелен филм, да се опуштат со јога итн. 

 

„Културното лето во МОФ: Cult+Alt+Repeat 2022“ траеше во текот на месец август и 
претставуваше одлична можност за социјализација, запознавање нови луѓе, дебатирање, 
слушање домашна квалитетна музика, посета на изложби, креирање, творење, забавување, 
јога сесии и многу други интересни активности. 

Преку Cult+Alt+Repeat, МОФ и Радио МОФ се стремат да го подигнат нивото на информираност 
на младите, да обезбедат простор за младинска и културно дружба и активизам. 

 

 

7. ENGAGE – Конференција за социјален активизам 2022 
На 24-ти септември, домашни и странски говорници и активисти беа дел од годинешниот 
„ENGAGE 2022“ во Куршумли Ам, каде презентираа лични инспиративни приказни за тоа како 
се алармира за проблеми во животната средина, како е да се известува од војна, како 

медиумите можат да го променат јавниот наратив за општествени и егзистенцијални 
проблеми, но и како младите можат да изградат успешен старт ап од своето хоби.  

 

За време на настанот, во делот „ENGAGE: The Stage“, публиката имаше можност да слушне 6 
говори на: Ана Чоловиќ Лешоска од „Еко-свест“ која раскажа за почетоците како група 
ентузијасти со идеја да го размрдаат општеството; новинарката Кристина Атовска, известувач 
од војната во Украина, зборуваше за потребата новинарите да се ангажираат во следење и 
прикажување на реалните состојби од терен; за улогата на медиумите зборуваше и Беса Лучи, 
ко-основачка на независната медиумска организација „Косово 2.0“; потребата од јавни 
диксусии ја начна и Марко Михаиловиќ, директор на „Pride Society“ и координатор на 
Европрајдот 2022 во Белград; Никола Велковски, пак, зборувајќи за влијанието и можностите 
на технологија, ја раскажа успешната приказна за неговата фирма „Howitzer“. На 
конференцијата преку видео повик учество зема и Хамзат Лавал, активист од Нигерија кој 
зборуваше за техниките како да се задржат владите одговорни во трошењето на државните 
пари. ENGAGE 2022 овозможи простор за настап на првиот инклузивниот хор на „Колектив 
Ветерница“ и „Трисомија 21“, додека  активистот и водител на емисијата „Јас сум Цако“ – 
циташе своја поезија. 

                  

 

 

 

 

Исто така, публиката на овогодишното издание, во делот „ENGAGE: The Workshops“ можеше да 
учествува и на работилниците за цртање облека на Елена Билбилоска, креирање алки на 
Филип Дибранов и уметност преку стикери на Горан Костовски. За крај настанот, на „ENGAGE: 
The Night“свои диџејски сетови имаа: „Бесниот витез“, „Double G“, „Indog“, Еми Ермилова и 
Мартина Пенева.  

8. „Секој, секаде, секогаш – има право да бара сигурност“ 
Дел од младите креативци од клубовите Артивизам, по повод одбележувањето на Светскиот 
ден на бегалците – 20 јуни, во скопскиот Градски Парк, креираа мурал. Муралот, исцртан на 
ѕидот на Зоолошката градина, споделува порака на правда, почит, солидарност и надеж, 
илустрирајќи рака подадена кон луѓето кои се приморани да бегаат од своите домови. 

 

9. Развој на внатрешните капацитети на програмскиот тим 
Тимот на програмата Младински Активизам имаше прилика да учествува во 10 обуки на 
различни теми кои помогнаа за развивање на капацитетите на програмскиот тим. Имено, 
тимот на Младински активизам беше дел од 10 обуки на теми: „Развивање публика, 
комуникација со публиките и јавноста“, „Storytelling“, „Форум театар“, „Уметнички активизам - 
Тактики, пристапи и практична работа“, „Личен развој и лидерство“, „Комуникациски вештини 
за градење на ефективни и долгорочни релации со индивидуи, тимот и заедницата во 
целина“, „Емоционална интелигенција како основа за градење на релации базирани на 
доверба“, „Тим и тимска работа“ и „Трансформација на конфликти“. 

10. Креативна младинска акција за животна средина  
Во рамки на проектот „Креативна младинска акција за животна средина“, програмата 
Младински активизам оствари неколку клучни постигнувања со поддршката од Фондацијата 
Отворено општество - Македонија. 

Со имплементација на проектот „Креативна младинска акција за животна средина“, МОФ се 
стремеше кон унапредување на постоечката програма за младински активизам преку обуки за 
едукација и зајакнување на внатрешните капацитети и поттикнување на примена на одржливи 
активистички практики преку креирање дијалог меѓу различните чинители и заедничко 
дејствување за решавање на проблемите во локалните заедници. 

Проектот е насочен кон остварување на две краткорочни цели: 
• Цел 1: Развој на младинскиот активизам; 
• Цел 2: Информирање и поттикнување на одржливи активистички практики за 

решавање еколошки проблеми на локално ниво. 

За почеток, програмата Младински активизам отвори прашалник посветен на детектирање и 
мапирање на моменталната состојба со животната средина и откривање на еколошките 
проблеми со кои секојднено се соочуваат младите од нашата држава. Покрај прашалникот, кој 
беше отворен од февруари 2022 година, процесот на мапирање на проблеми поврзани со 

https://docs.google.com/forms/d/e/1FAIpQLSef3JClbBLEKdn6TuvBCVdcxC0FiKczR8TFuFSBUfJp2f3suw/viewform
https://docs.google.com/forms/d/e/1FAIpQLSef3JClbBLEKdn6TuvBCVdcxC0FiKczR8TFuFSBUfJp2f3suw/viewform

животна средина и екологија опфати и дискусии со млади луѓе кои претставуваа клучен дел за 
имплементација на планот. Дополнително, со цел мапирањето да ги опфати сите клучни 
чинители во општеството, беа организирани состаноци со претставници од граѓанскиот сектор 
– локални невладини организации кои работат на проблеми поврзани со животна средина и 
екологија, како и претставници од локалната самоуправа. 

10.1. Креативна младинска акција во општина Велес 
Преку соработка со уметникот и скулптор Андреј Миневски, на 18-ти август 2022 година, 

членовите на клубовите Артивизам 
направија уметничка герила акција 
во Младинскиот парк во центарот 
на Велес, насловена: „Како Вардар 
ќе потечам и ѓубре ќе довлечам“. 
Тие ги изложија „пронајдоците“ 
уловени од реката со јадица. 
Оваа уметничката герила акција 
целеше да ја зголеми свеста на 
луѓето и да ги алармира 
институциите за загадувањето на 
животната средина, конкретно во 
коритата на Вардар, најголемата 
река во Северна Македонија. 

Заедно со „пронајдоците“ претставени беа и времето потребно за разградување на 
пронајдениот отпад и како тој влијае врз животната средина.   
Идејата за акцијата произлезе од фокус групите со млади од општина Велес кои беа 
реализирани на 26-ти мај и 8-ми јуни 2022. Се со цел реализацијата на акцијата да биде 
квалитетна, сеопфатна и конкретна, од страна на МОФ беа консултирани и претставници од 
граѓанскиот сектор. Програмскиот тим закажа состанок со претставници од Општина Велес, ЈКП 
„Древен“ – Велес и Центар за развој на Вардарски плански регион – Велес за 26-ти сепрември, 
но истиот ќе биде реализиран во друг датум поради обврски на претставниците на општината 
и ЈКП „Дервен“. Паралелно на реализацијата на состанокот, ќе биде подготвено и новинарско-
документаристичкото видео. 
 
10.2. Креативна младинска акција во општина Маврово и Ростуше 
На 9-ти јуни беше организирана фокус група со 20 млади од село Ростуше и околните рурални 
подрачја. За време на фокус групата, како главен проблем за животната средина беше 
потенцирано прекумерното фрлање на шут, комунален и кабаст отпад на територија на 
општината и големиот број на диви депонии во и околу населените места. Истиот проблем 
беше главна точка на дискусијата со претставниците на општина Маврово и Ростуше, 
основното училиште „Хајан Селмани“, локалната невладина организација Зеукстритон и 
националниот парк Маврово. Во периодот јуни – август 2022 година програмскиот тим 
работеше на креирање на креативната акција поврзана со дивите депонии и изработка на 
потребните материјали за акцијата. Акцијата „Сите сме рефлексија на животната средина“ 
беше реализирана на 29-ти септември во центарот на село Ростуше.  

10.3. Креативна младинска акција во општина Ресен – Преспанско езеро 
Целите на иницијативата се насочени кон 
зачувување на Преспанското Езеро. Но, насочени 
се и кон промовирање на критичка мисла, 
конкретна меѓуинституционална, односно 
меѓугранична комуникација и промовирање на 
соодветен пристап за реализација на планот со 
управување на Преспанско Езеро. Иницијалната 
идеја е поттикната од средношколци кои се дел 
од Артивизам клубовите при МОФ.  

Во рамки на креативната младинска акција 
поставени се знаци покрај брегот на 
Преспанското Езеро кои алудираат на фактот 

дека преспанското езеро го снемува. Текстот, кој несомнено е богат со метафори, посочува кон 
телефонскиот број и мејл контактот од Министерството за животна средина и просторно 
планирање. „Наскоро: Плацот ќе биде на продажба..276 километри квадратни.., стои 
испишано на вертикалните знаци. Особено важни се и напорите за зачувување на животната 
средина кои ги прави Општина Ресен. За целата иницијатива и процесот на активизам, 
снимено е документарно видео кое ја промовира креативната младинска акција за 
Преспанското Езеро. 

Мотивот за креативната акција е пресметката објавена од Министерството за животна средина 
во 2021 година покажува дека годишно на Преспанско езеро му недостасуваат 53 милиони 
кубни метри вода (колку една просечна вештачка акумулација) за да го одржи своето ниво, 
односно за три децении тоа загубило речиси половина од својата вода.  

Финално, мора да постои критичко размислување во однос на фактите кои се произнесени во 
однос на животната средина и факторите кои влијаат на целокупниот еко-систем во овој 
конкретен случај. Преспанското езеро треба да подлежи на многу истражувања, анализи, 
компаративни и стручни долгорочни лабораториски испитувања.   

10.4. Креативна младинска акција во општина Кисела вода 
Иницијално, идејата произлегува од 
потребата на младите за 
зголемување и афирмирање на 
велосипедистичката култура во 
нашата држава. Инспирирани од 
иницијативата „На Точак“, младите 
членови на клубовите Артивизам 
веруваат и сметаат дека Скопје врие 
од велосипеди, но граѓаните 
избираат автомобилски педали. 

Поттикнати од критичните маси кои прашуваат и бараат темелни промени, стратегиски 
пристап кон велосипедскиот транспорт наместо досегашното крпење дупки и краткорочни 
импровизации во вело-мрежата. Скопје ги има сите услови за развој на велосипедизмот, ное е 
пренатрупан со возила, често се узурпирани црвените патеки, а никако да се тргне она 
социјално клише дека велосипедистите се рекреативци и алтернативна категорија на возачи. 
Во рамки на иницијативата на клубот Артивизам – На дваесет и петти октомври беше 
поставена голема уметничка скулптура која посочува кон несоодветноста на вело патеките и 
пренатрупаноста од автомобили во градскиот метеж.  Преку оваа герила инсталација, младите 
активисти пробаа да го визуелизираат, односно да го прикажат чувството на страв и 
внимателност при секојдненото возење на велосипед по улиците на Скопје.  

IV. ПРОГРАМА ЗА ИСТРАЖУВАЊЕ, АНАЛИЗА И КРЕИРАЊЕ НА МЛАДИНСКИ ОБРАЗОВНИ ПОЛИТИКИ 
Програмата за истражување, анализа и креирање на младински и образовни политики во 
текот на периодот август 2021– октомври 2022 година ги следеше и беше вклучена во 
процесите поврзани со образовните реформи, процесот на дигитализација на високото 
образование, проблемите и можностите на младите од помали места на живеење , и 
студентското и средношколското организирање.  

Претставници на универзитетите, средните училишта, општините, Министерството за 
образование и наука, како и средошколците и студентите беа отворени за соработка со МОФ. 
Програмата директно се вклучи во процеси важни за младите луѓе во државата и во рамки на 
проектните активности директно придонесе кон подобрување на младинскиот и образовен 
стандард во државата и ја подигна јавната свест за сите области важни за младите во кои 
надлежните установи потфрлаат.  

1. Истражувања, наоди и препораки за образовни и младински политики  

1.1. Социо-политичко учество на младите во Северна Македонија: Нееднаквост, неизвесност 
и различни очекувања 

Во соработка со Вестминстер Фондација за демократија, 
реализираше истражување на тема „Социо-политичко учество 
на младите во Северна Македонија: Нееднаквост, неизвесност 
и различни очекувања.“ Според резултатите од анализата, кај 
младите расте евроскептицизмот, но оние кои веруваат дека 
земјата ќе стане членка на Европската Унија, просечно сметаат 
дека тоа ќе се случи во 2026 година. Само една третина од 
младите сметаат дека властите се запознаени со потребите и 
проблемите на младите луѓе, но повеќе од половина од 
испитаниците, ретко или никогаш не ги следели политичките 
процеси во земјава.  Најголем дел од испитаната македонска 
младина сака лидер со цврста рака, но од друга страна се 
забележува раст на либералните ставови, односно ЛГБТИ лица 
и жени во политика. Дури 43 отсто од испитаните млади 
веруваат дека мала група на моќници ја создале пандемијата 
за да го контролираат светот. Кога станува збор за теориите на 

заговор, испитаните млади кои што одговориле дека државата не ја менаџира добро ковид-
кризата, се поподложни на теории на заговор. 

Документот беше промовиран на 12.08.2022, по повод денот на младите, во просториите на 
Млади Хаб.  

1.2. Предизвици и потреби на младите според големината и местото на живеење 
Преку истражувањето „Младински (не)еднакви 
можности и потреби - Истражување за предизвиците 
и потребите на младите според големината и 
местото на живеење“ се истражија и увидоа 
предизвиците и потребите на младите според 
планските региони во државата и големината и 
местото на живеење. Истражувањето е изработено 
од Младински образовен форум во рамки на 
проектот „Квалитетни образовни политики и 
можности за младите“ подржан од Фондација 
Отворено Општество Македонија.  

Истражувањето на МОФ покажува дека повеќе од 
една четвртина од испитаниците сметаат дека 
квалитетот на живот им е влошен (19 %) или влошен 
во голема мера (8 %), 36 % сметаат дека немаат 
промена, а 30 % гледаат подобрување на животниот 
стандард, додека, пак, 7 % гледаат подобрување во 
голема мера во изминатите три години. Додека 
според големината на местото на живеење 
најзадоволни од квалитетот на живот се младите кои 
живеат во градови со од 50.000 до 100.000 жители, а најмалку задоволни се оние со 301 до 
800, односно од 1.011 до 5.000 жители. Наташа Станојкоска Трајкоска – авторот на 
истражувањето сподели анализа на политики наменети за млади. Според анализата, 56,8 % од 
испитаниците сметаат дека државата не придонесува за младите кои живеат во неразвиени 
рурални средини, 61,4 % од испитаниците сметаат дека државата не придонесува за младите 
кои живеат во сиромаштија и 56,9 % од испитаниците сметаат дека државата не придонесува 
за младите со попреченост. Анализата покажува дека најзадоволни се младите кои живеат во 
Свети Николе, а најмалку задоволни се младите од Гази Баба и Битола.  

Истражувањето беше презентирано на 
конференција насловена „Младински 
(не)еднакви можности и потреби“ во 
Europe House во Скопје на 22.12.2021 на 
која беа презентирани резултатите од 
истражувањето и беше организирана 
дискусијата со претставници од државните 
институции кои работат со млади. 
Панелисти на конференцијата беа Ѓорѓи 
Тасев, Советник за млади и младински 
политики во Влада на Република Северна 
Македонија; Моника Зајкова, Пратеничка 
во Собранието на Република Северна 
Македонија и Евгенија Јанакиеска, 
Службеничка за млади во Министерство за 
образование и наука.  

1.3. Академски стипендии за граѓанско општество 

Проектот „Академски стипендии за 
граѓанско општество“ финансиран од 
Фондација Отворено Општество на 
Македонија резултираше со три млаи 
истражувања од тројца млади 
истражувачи кои работеа на различни 
теми во областа на образование и/или 
млади. Проектот отпочна на 2ри и 3ти 
октомври, 2021, со одржување на 
дводневна обука на 10 млади лица за 
основите на академското пишување, 
структурата на научни-истражувачките 
трудови, методологија и други 
вештини потребни за изработка на 
квалитетно научно истражување. 
Обуката беше одржана од страна на искусни истражувачи (Мартин Галевски и Борјан Ѓузелов).  

По завршување на обуката, учесниците имаа можност да бидат менторирани и финансиски 
поддржани да креираат свое истажување. За селекција на три истражувања, учесниците беа 
обврзани да пратат предлог-теми на истражување. Селекцијата беше извршена од комисија 
која ги одбра младите истражувачи врз база на квалитетот на нивната предлог- тема и 
методологија, како и нејзината релевантност и поврзаност со областа на млади и образование. 
Истражувањата кои произлегоа од проектот се следните: 

1.3.1 Улогата на образованието во идеолошките гледишта на младите во Северна 
Македонија;  

Целта на првото истражување беше со 
квантитативна методологија да се процени дали 
образовниот процес влијае на развојот на 
идеолошките гледишта на младите во државата. За 
потребите на истражувањето се искористи базата на 
податоци    од истражувањето спроведено од 
Фондацијата за демократија на Вестминстер во 2021 
година (Социо-политичко учество на младите во 
Северна Македонијa: нееднаквост, неизвесност и 
различни очекувања), кое се содржи од одговори 
на 1132 испитаници (млади од 15 до 35 години). 
Покрај должината на образовниот процес, во 
предвид се зедоа и други контрол варијабли, како 
полот, етничката припадност, економската состојба, 
местото на живеење и вораста. С ите овие 
фактори се сметаат како потенцијални 
причинители/двигатели на тоа каде еден млад 
човек е позициониран на конзервативно-
либералната идеолошка оска. Поддршка за 

авторитарен лидер, местото на ЛГБТ заедницата во политиката, и квалитетот на жени 
политичари се теми кои се содржат во истражувањето на Вестминстер и се адекватна отслика 

на идеолошка поставеност. Резултатите покажаа дека образовниот процес нема значително 
влијание на идеолошката поставеност на младите, иако важи за клучен елемент кој има 
потенцијал да го развие тој аспект на луѓето. Како позначителни фактори се покажа возраста, 
етничката припадност и местото на живеење (рурално или урбнано).  

Препораки: 
→ Промена/ажурирање на наставните програми преку кои младите би развивале либерални 

гледишта во однос на демократско владеење и дискриминација на одредени групи 
→ Едукација на наставниот кадар  кој е клучен за развивање на демократски и либерални 

вредности кај младите 
→ Продлабочување на темата која потемелно ќе го разгледа потенцијалниот ефект на 

образованието врз градењето на идеолошките гледишта, односно не само должината, туку 
квалитетот и типот на образование 
 

1.3.2. Анализа на новиот модел на студентско организирање: Искуства на студентските 
претставници при УКИМ  

Анализа на новиот модел на студентско организирање се 
изврши преку интервјуа со студентски претставници и 
прашалник наменет за студенти и студентски претставници.  
Наодите покажаа дека изборот на студентски претставници 
има мала излезност, која меѓудругото се должи на 
пандемијата, како и недоволната синхронизираност помеѓу 
Универзитетското студентско собрание и факултетските 
студентски собранија. Резултатите воедно покажаа и дека 
има студентските претставници не се сметаат за доволно 
подготвени за нивната функција. Она што дополнително ги 
отежнува функционалноста и можностите за влијание е тоа 
што управувачките телата во чии рамки делуваат 
студентските претставници се генерално незаинтересирани 
за проблемите на студентите и често заземаат 
патернализирачки однос кон нив. 

 

Препораки: 

→ Овозможување на структуриран тренинг за должностите и обврските на новоизбраните 
студентски претставници; 

→ Формирање на посебни тела составени од студенти, кои за соодветен паричен надоместок 
би биле задолжени за административна поддршка на студентските собранија, како и за 
претставниците на раководните позиции; 

→ Воведување на пресметан платен хонорар за извршување работни должности поврзани со 
работата на студентските собранија; 

→ Формирање на посебни тела составени од студенти, кои за соодветен паричен надоместок 
би биле задолжени за редовна комуникација со студентите, за односи со јавноста итн; 

→ Воведување на редовно (месечно) консултирање со претставници од универзитетските 
студентски собранија од сите универзитети во државата со Министерството за 
образование и наука; 

→ Промена на статутите на универзитетите и факултетите во насока на зголемување на 
процентуалната застапеност на студентите во раководните тела на институцијата, како и 
воведување рокови за кои соодветната институција (ректорат, деканат итн.) може да 
одговори на барање на студентските собранија. 

1.3.3. Младинско претприемништво: Ограничувања и бариери за отпочнување и 
раководење со сопствен бизнис (стартап) од страна на младите луѓе; 

 Третото истражување се однесува на бариерите и 
ограничувањата со кои се соочуваат младите претприемачи 
кога отпочнуваат свој бизнис. За таа цел, беа спроведени 
интервјуа со млади претприемачи и деск анализа на 
моменталната состојба и законски можности и ограничувања 
за отворање на свој бизнис. Резултатите покажаа дека 
младите наидуваат на бројни бариери, како финансиски, 
административни, образовни и социокултуролошки.  

Препораки: 
→ Институциите треба да ги реформираат курикулумите во 

примарното и секундарното образование со тоа што ќе 
вклучат нови предмети и методи кои ќе овозможат 
стекнување на продлабочени знаења и претприемачки 
вештини; 

→ Понатаму, институциите треба да конципираат и да 
дизајнираат организиран пристап кон разбивање на овие ставови и перцепции кои 
егзистираат, како и промоција на вредностите врз кои се базира концептот на 
претприемништво; 

→ Фондот за иновации и технолошки развој е институција која прави напори и има соодветни 
инструменти што овозможуваат финансирање на стартапите, сега веќе и во фаза на 
идеја/проектен тим. Потребно е да се направи унапредување на процесот на аплицирање 
за финансиските инструменти, како и на процесот на следење на реализација на 
средствата по нивно одобрување за одредена компанија; 

→ Минимизирањето и поедноставувањето на регулаторните и административните 
процедури, како и максимизирањето на потребната поддршка за усогласување со нив, ќе им 
олесни на младите луѓе да започнат и да го водат својот бизнис; 

Трите мали истражувања и нивните препораки се презентираа на промоција на онлајн 
платформата Zoom. На настанот учествуваа младите истражувачи, претставници на МОФ, 
ФООМ, професори и менторите на истражувачите.  

1.4. Дискриминација во високото образование 

Во текот на минатата година, МОФ се осврна на студентската дискриминација, колку е 
застапена и во која форма во рамките на образовните установи во . За таа цел, се реализира 
проект на тема „Студентска перцепција за дискриминација“ поддржан од Фондација Отворено 
Општество Македонија.  
Како резултат од проектот се направи  екстензивно истражување со наслов „Вовед во 
студентска дискриминација“ и прирачник за спречување и заштита од дискриминација од 
страна на професорката Софија Георгиевска. Документот е достапен и на англиски јазик. 
Воедно се реализираа и 5 едукативни модули за студентски правобранители во хибридна 
форма на која бранителите од повеќе универзитети се стекнаа со знаења во однос на тоа 
кои се нивните права и обврски како студентски правобранители, начинот на 
постапување, како и актите кои ги регулираат нивните овластувања. 
 

  

Истражувањето се состои од одговори од прашалник наменет за студентите и фокус групи. Се 
осврнува на студентската перцепција за дискриминација при државните универзитети „Св. 
Кирил и Методиј“ – Скопје, „Гоце Делчев“ – Штип, „Св. Климент Охридски“ – Битола и 
Државниот универзитет во Тетово. Дополнително, во рамки на самото истражување се 
креирани и препораки насочени кон релевантните институции а во насока на превенција и 
санкционирање на дискриминацијата. 

Клучни податоци од истражувањето : 
  
→ Студентите кои се проценуваат себеси дека потекнуваат од семејства со висок 

социоекономски статус се позадоволни од климата на универзитетите и факултетите; 
→ Најнебезбедно се чувствуваат студентите со попреченост, студентите кои не сакаат да го 

кажат својот род,  како и студентите кои не сакаат да ја искажат својата сексуална 
ориентација; 

→ Академската средина претставува најнепосакувана клима за студентите кои се геј/лезбијки 
и тие во најголема мера размислувале да си заминат затоа што не се чувствуваат 
прифатено, но и во најголема мера сметаат дека не им се ценат мислењата и дека немаат 
можност да го изразат својот потенцијал; 

→ Ромите се чувствуваат најмалку ценети како да не припаѓаат на универзитетот и дека 
универзитетот нема посветеност кон правичноста, еднаквоста и инклузијата и во најголема 
мера размислувале да го напуштат универзитетот затоа што се чувствувале изолирано; 

→ Студентите во најмала мера остваруваат контакти со лица со попреченост и со лица со 
различна сексуална ориентација во рамки на кампусот, како и со лица кои имаат 
попреченост во учењето, психолошки или други тешкотии што не се видливи; 

→ 234 (29,7 %) студенти одговориле дека ја почувствувале дискриминација на своја кожа, од 
кои 134 (16,96 %) студенти на УКИМ, 11 (1,39 %) на УКЛО, 42 (5,31 %) на УГД, 42 (5,31 %) на 
ДУТ и 5 (0,63 %) од оние кои студираат на два универзитета; 

→ Во однос на сексуалната ориентација, во рамки на својата група, најголем процент на 
дискриминирани студенти има кај студентите кои се геј/лезбијки (43,5 %); 

→ Само 7,6  % од сите студентите знаат дека на факултетите има постапка за пријавување 
дискриминација, но за жал сметаат дека таа неефикасно се спроведува; 

→ Само 6,6 % (52) од студентите некогаш пријавиле дискриминација на факултетите. 
 

Препораки: 
  
→ Подготовка и усвојување на интерни акти за спречување и заштита од дискриминација во 

рамки на универзитетите; 
→ Воспоставување на посебно тело за спречување и заштита од дискриминација при 

универзитетите, во чие воспоставување и функционирање студентите ќе имаат значајно 
учество; 

→ Јавно и редовно информирање на студентите и вработените на факултетите и 
универзитетите за основите и формите на дискриминација и достапните механизми за 
заштита од дискриминација и начинот на кој може да се спроведе постапка за заштита од 
дискриминација; 

→ Спроведување на анонимни годишни анкети за дискриминацијата од страна на посебните 
тела за спречување и заштита од дискриминација; 

→ Ревизија на учебниците и учебните помагала, отстранување на спорните содржини и 
воведување на објективни, научно засновани информации кои се темелат на човековите 
права и принципот на недискриминација. 

 
Истражувањето и наодите беа промовирани на панел дискусија во просториите на „Рагуза“ на 
25.01.2022 на која земаа учество студентски правобранители, претседателката на 
Универзитетското студентско собрание, лен на Комисијата за заштита и спречување од 
дискрминација и др.  
 
Наодите се претставија преку онлајн кампања и кампања на терен. Имено, низ кампусите на 
државните универзитети низ државава се поделија стотици „Индекси за студентска 

дискриминација“ каде што студентите се запознаа со механизмите кои им стојат на 
располагање за пријавување на дискриминација. На индексите студентите и се информираа за 
наодите од истражувањето “Вовед во студентска дискриминација”. Освен индексите, 
студентите имаа шанса и во кутиите за пријавување на дискриминација да пријват случаи кога 
биле дискриминрани, кои понатаму ќе бидат споделени со студентските правобранители. 
 
 

 

 

 

 

 

2. Дигитализација во високото образование 

Почетокот на 2022 година ја обележавме со отпочнување на проект за дигитализација во 
високото образование, „Студентска акција за дигитализирани образовни услуги,“ поддржан од 
Фондација Метаморфозис. Во рамките на проектот се одржа тридневен хакатон на кој 16 
студенти поделени во 3 групи и менторирани од искусни ИТ експерти развиваа дигитални 
алатки наменети за дигитализација на образовни услуги кои најмногу ги засегаат. 

По завршување на хакатонот, беше 
креирана комисија која ја изгласа 
најдобрата дигитална алатка која 
решава потенцијално голем 
административен проблем за 
студентите на УКИМ. Избраната алатка 
цели кон дигитално пријавување на 
непријавена/невнесена оценка или 
изгубена пријава за испит од страна на 
професорот. Поплаката се праќа 
првично до студентскиот 
правобранител на посебна онлајн 
платформа кој откако ќе ја провери 
валидноста на пријавата, ја препраќа до 
соодветниот професор. Со оваа алатка 

се решава проблемот на „бркање по ходници“ и невраќање на мејлови од страна на 
наставниот кадар, и воедно се легитимизира новооформеното тело на студентски 
правобранител. Оваа алатка беше презентирана пред IT комисијата на УКИМ и креирано беше 
упатство за користење на алатката, со цел потенцијалните корисници визуелно да ја сфатат 
нејзината корист и примена.  

 

 

 



Годишен извештај за работата на Младински образовен форум | 35  
 

Креиран беше и документ за јавни политики кој се состои од анализа на стратешките планови 
во однос на дигитализацијата на МОН, УКИМ, Владата и Националниот совет за високо 
образование, и препораки до надлежните институции за дигитализација на високото 
образование.  

 

 

 

 

 

 

 

 

Препораки: 

→ Креирање на Национална стратегија за дигитализација на високото образование; 
→ Креирање на работни групи во кои ќе бидат вклучени сите засегнати страни (наставен 

кадар, административен кадар, студенти); 
→ Воведување електронско плаќање на школарина, електронско пријавување на испити и 

добивање на потврди; 
→ Воведување на бесплатен интернет; 
→ Организирање на обуки за факултетите пред имплементација на дигитални услуги; 
→ Обезбедување на бесплатен интернет за секој студент што не е во финансиска можност да 

се снабди; 
→ Ревидирање на државниот буџет одвоен за високото образование и воведување на нова 

ставка за дигитализација; 

Прирачникот и документот за јавни политики беа презентирани на тркалезна маса на 
21.04.2022 (четврток) на тема „Дигитализација на високото образование - можности и 
предизвици.“ во хотел Панорамика, кадешто земаа учество Министерот за образование и 
наука, проректорката за настава на УКИМ, деканот на ФИНКИ, студентски правобранители, 
победниците од хакатонот, студенти, медиуми и сл.  

 

 

 

 

 

 



Годишен извештај за работата на Младински образовен форум | 36  
 

3. Младински политики за подобар животен стандард на млади од помали средини 
Една од главните актуелни цели на МОФ е децентрализација, односно поголем осврт на 
младите од помали средини, надвор од главниот град. Како резултат од наодите од 
истражувањето за предизвиците и потребите на младите според големината и местото на 
живеење (види погоре), МОФ реализираше проект „Младински политики за подобар животен 
стандард на млади од помали средини“, кој е овозможен со финансиска поддршка на 
Фондација Отворено општество – Македонија  и во соработка со локалните организации 
Фондација за развој на локалната заедница – Штип , Регионален центар за одржлив развој – 
Гевгелија, Центар за истражувања и анализи НОВУС / Center for research and analysis  Струмица, 
Центар за едукација и развој – Теарце и НВО КХАМ – Делчево.  
Во рамките на проектот се одржаа 6 работилници во повеќе градови низ државата, како и на 
онлајн платформата ZOOM, на кои учествуваа над 100 млади лица. Учесниците се стекнаа со 
знаење за општините и нејзините обврски спрема жителите и имаа можност да ги споделат 
проблемите со кои се соочуваат во нивното место на живеење. Лоцираните проблеми се 
протегаат од неасфалтирани патишта до нефункционални кина.  

Врз база на мапираните проблеми и деск анализа на состојбата на општините и младите низ 
државата, креиран беше документ за јавни политки кои ги содржи сите мапирани проблеми, 
причини зошто младите не пристапуваат на општината и препораки наменети за релевантните 
институции.  

Препораки: 

→ Организирање на повеќе отворени денови/еднодневни, едукативни екскурзии и посети на 
општини и други институции што работат на локално ниво; 

→ Организирање на редовни посети во училиштата од страна на младинскиот службеник и 
други службеници во општината; 

→ Запознавање на средношколците со улогата на локалните младински совети и младинскиот 
службеник; 

→ Споделување на искуства од веќе формираните локални младински совети; 
→ Креирање на платформа за поплаки и идеи од страна на млади лица во секоја локална јавна 

установа; 
→ Интензивирање на соработката со локални граѓански организации. 

Документот беше презентиран на тркалезна маса 21.10.2022 
во просториите на Холидеј Ин во Скопје. На настанот земаа 
учество средношколци, студенти, претставници на локални 
младински граѓански организации, советникот за млади на 
Владата, претставници на општините и претставник на 
Агенцијата за млади и спорт.  

 

 

 

 

 

4. Средби за застапување и соработка со високообразовни установи, општини и локални 
организации 

Покрај организирање на тркалезни маси и панел дискусии, МОФ активно ги застапува 
младинските приоритети и препораките од направените истражувања преку состаноци и 
средби и соработка со релевантни институции и младински организации.  

4.1. Меморандуми за соработка со државни универзитети  

Во склоп на проектот за студентска перцепција за дискриминација, потпишани беа 
меморандуми со Универзитетот „Св. Кирил и Методиј“ – Скопје (20.08.2021), Универзитетот 
„Гоце Делчев“ – Штип (05.07.2021) и  Универзитетот „Св. Климент Охридски“ Битола 
(25.06.2021) 

Целта на овој проект е елиминирање на дискриминацијата во високото образование, првично 
преку детектирање на облиците на дискриминација, а потоа и преку подготовка на 
студентските правобранители за постапување по претставки од дискриминирани студенти и 

подготовка на предлози за политики и мерки кои треба да ги преземат и имплементираат 
високообразовните институции за нејзино целосно искоренување.  

 

 
 
 

 

 

 

 

 

 

 

 

 

 

 

4.2. Координативна средба со Министерката за образование и наука 
Поранешната министерка за образование и наука, Мила Царовска, на 29.09.2021 година во 
просториите на Министерството за образование и наука, одржа средба со извршниот 
директор на МОФ - Димитар Низамовски, како и претседателот на Младинскиот образовен 
форум Петар Барлаковски. На средбата се разговараше за заеднички активности за развој на 
критичкото мислење, дебата и медиумска писменост кај учениците, како основа на 
образовната реформа. 

4.3. Вмрежување со локални организации  
Во склоп на проектот „Младински политики за подобар животен стандард на млади од помали 
средини,“ МОФ воспостави соработка со локалните организации Фондација за развој на 
локалната заедница – Штип , Регионален центар за одржлив развој – Гевгелија, Центар за 
истражувања и анализи НОВУС / Center for research and analysis  Струмица, Центар за едукација 
и развој – Теарце и НВО КХАМ – Делчево. Локалните организации се клучен канал преку кој 
МОФ може да комуницира со младите од помалите средини. Воедно, соработка и поддршка 
на граѓанските организации е важна за граѓанскиот сектор да не цели кон мобилизација во 
главниот град, туку да има и локални можности. Соработката на проектот воедно послужи и 
како „пробен период“ за понатамошна подолготрајна соработка со организациите и тоа преку 
отворање на локални МОФ центри во градовите во кои се ситуирани, со нивна 
административна и логистичка поддршка.  

 

 

 

 

 

 

 
4.4. Застапување на младински приоритети 
Во соработка со гореспоменатите организации и во ерамки на проектот „Младински политики 
за подобар животен стандард на млади од помали средини,“ МОФ ги презентираше 
препораките и наодите од документот кој произлезе од истоимениот проект пред 5 општини 
низ државата, заедно со локалните партнер организации и учесниците на работилниците. За 
време на средбите со општините, претставниците на МОФ беа пречекани од младинските 
службеници на општините, кои како новооформено тело се клучен елемент за да се зголеми 
младинската вклученост во локална политика.  

5. Закони за млади и образование 
Министерството за образование и наука повторно го отпочна процесот кој за време на 
пандемијата беше прекинат, на креирање на нов закон за студентски стандард, со кој е 
планирано да се регулираат студентските и средношколските стипендии, да се воспостават 
нови правила во рамките на средношколските и студентските домови, и други одредби. 
Претставници на програмата за истражување, анализа и креирање на младински и образовни 
политики се активни членови на работната група во која учествуваат повеќе младински 
организации, МОН и советникот за млади на Владата. Финалната верзија на законот и неговата 
имплементација допрва треба да се изврши.  

V. ПРОЕКТ НА УСАИД ЗА МЕЃУЕТНИЧКА ИНТЕГРАЦИЈА НА МЛАДИТЕ ВО ОБРАЗОВАНИЕТО  
Во периодот август 2021 – септември 2022, проектниот тим од МОФ беше главно фокусиран на 
финализирање на младинските акции и иницијативи на училишно ниво и ниво на локална 
заедница, но имаше и свој придонес во поддршка на училиштата за спроведување на 
заеднички воннаставни активности во секција или училишно партнерство2. Дополнително, во 
изминатиот период, проектниот тим работеше на унапредување на предметот граѓанско 
образование во средно стручно образование во соработка со клучните образовни институции.  

⇒ Компонента 1: Јакнење на меѓуетничката кохезија во образовниот систем 
1. Младински акции 

Во рамки на првата компонента, проектниот тим ја продолжи воспоставената соработка со 
општините, со кои претходно се работеше на донесување на Локална стратегија за 
меѓуетничка интеграција и младинско учество/активизам. Како резултат на донесените 
стратегии, Проектот преку разработената методологија за работа со млади од различни 
етнички заедници поддржа имплементација на младински акции на ниво на локалната 
заедница. Оттука, во периодот на известување, беа спроведени младински акции во вкупно 17 
општини, од кои 5 општини вклучени во 2020 година (Долнени, Гевгелија, Кавадарци, Прилеп 
и Велес), како и 13 општини кои беа вклучени во 2021 година (Виница, Неготино, Охрид, 
Боговиње, Берово, Кочани, Старо Нагоричане, Гази Баба, Центар, Аеродром, Сарај, Чаир и 
Ѓорче Петров). Преку овие младински акции, ученици од 57 основни и средни училишта се 
вклучија во подобрување на нивните локални заедници.  

На младинските акции во дел од горенаведените општини, во изминатиот период, им 
претходеа вкупно 6 младински работилници за мапирање на младинските приоритети (Гази 
Баба, Центар, Чаир, Аеродром, Сарај и Ѓорче Петров), како и 7 формални средби за 
застапување помеѓу учениците и носителите на одлуки на локално ниво (раководители на 
одделенијата за образование или градоначалници) во општините: Боговиње, Старо 
Нагоричане, Гази Баба, Сарај, Ѓорче Петров, Центар и Аеродром.  

Младинските акции опфатија еколошки акции, интервенции во јавниот простор, подобрување 
на условите и безбедноста на спортските игралишта, но и поддршка на воспоставување на 
младински центри и клубови во рамки на општините. 

 

 

  

 

 

2. Поддршка на воннаставни активности во секции и партнерства 

Како дел од програмата за поддршка на училишта во спроведување на воннаставни 
активности во секции и партнерства, во првото полугодие од учебната 2021/2022 година беа 
поддржани 9 училишта во спроведувањето на овој тип воннаставни активности. За овие 9 
училишта: СОУ „Орде Чопела“ – Прилеп, ОУ „Јашар Беј Шкупи“ – Чаир, СОУ „Цар Самоил“ – 
Ресен, ОУ „Кирил и Методиј“ – Гази Баба, ОУ „Гоце Делчев“ – Свети Николе за спроведување 

 
2 Училишно партнерство подразбира партнерство помеѓу две еднојазични училишта со различен 
наставен јазик.  

на  воннаставни активности во секции и: СОУ „Љупчо Сантов“ – Кочани во партнерство со СОУ 
„Неготино“ – Врапчиште, и ОУ „Кирил и Методиј“ – Куманово во партнерство со ОУ „Христијан 
Т. Карпош“ – Старо Нагоричане за спроведување на воннаставни активности во партнерства 
беше разработена методологија за програмска поддршка составена од 4 работилници за секое 
училиште, односно беа спроведени вкупно 36 работилници со ученици и наставници.  

Како резултат, 9 училишни иницијативи беа спроведени на 21-ви септември, 2021 година, во 
знакот на Меѓународниот ден на мирот.  

 

 

 

 

 

 

 

3. „Од локална стратегија до локална младинска акција“ 

Како финален настан во рамки на првата компонента, во август 2022 година, беше одржан 
дводневен настан за вмрежување на општините насловен „Од локална стратегија до локална 
младинска акција“. 

Помеѓу присутните беа претставници од 30 општини, дел од нив со донесени Стратегии за 
меѓуетничка интеграција во образованието и младинско учество и реализирани младински 
акции, додека другиот дел кои се уште немаат донесено ваква општинска стратегија ги следеа 
искуствата и добрите практики од целокупниот процес на поддршка на младински 
иницијативи. Уште од училишните клупи младите учат како понатаму да станат активни 
граѓани во државата. Преку соработка и реализирање на иницијативи, тие ги градат и вежбаат 
нивните демократски компетенции. Во оваа насока, во период од 2019-2022 година донесени 
се 45 Стратегии за меѓуетничка интеграција во образованието и младинско учество и 
реализирани се над 70 младински акции во партнерство со општините што во 2019 и 2020 
година донесоа стратегии. 

⇒ Мониторинг и евалуација на проектните активности 

Во периодот август 2021 – септември 2022, беа спроведени вкупно 25 фокус групи со ученици 
од основните и средни училишта во државата, на македонски, албански и турски наставен 
јазик. Целта на овие фокус групи беше да се обезбеди квалитативен увид во искуството и 
перцепцијата на младите (учениците) кои директно учествувале во активност насочена кон 
зајакнување на меѓуетничката кохезија во образовниот процес. Оттука, учениците ги 
споделуваа своите искуства и препораки за подобрување на воннаставните активности 
(секции, партнерства или младински акции) во кои учествувале.  

⇒ Компонента 2: Јакнење на демократската култура и граѓанското однесување меѓу 
младите 

Во рамки на втората компонента, проектниот тим на МОФ обезбеди програмска и логистичка 
поддршка на сет од активности насочени кон зајакнување на демократската култура и 

граѓанското однесување меѓу младите, преку предметот Граѓанско образование. Во овој 
период (август 2021 – септември 2022) интензивно се работеше на зајакнување на 
капацитетите на наставниците по Граѓанско образование од средните стручни училишта. Како 
новина, предметот граѓанско образование во средно стручно образование се изучува во прва 
година, наместо четврта година. Со оваа промена се обезбедува развојно етапно изучување на 
предметот Граѓанско образование, започнувајќи од 8-мо одделение, преку 9-то одделение и 
прва година средно стручно образование.  

1. Тренинг за тренери (ментори) за јакнење на демократската култура 

Во август 2021 година беше одржан тренинг за тренери, наменет за 15 ментори кои ќе ги 
поддржat 74-те средни стручни училишта (вклучувајќи наставници, стручни служби и 
раководства) во имплементацијата на новиот концепт за Граѓанско образование во средно 
стручно образование.  

2. Активности за оценување и повторување за Граѓанско образование во средно стручно 
образование 

Во рамки на втората компонента на Проектот, проектниот тим на МОФ учествуваше во 
изработка на сет активности за оценување и повторување на содржината од петте модуларни 
единици во рамки на наставната програма за Граѓанско образование во средно стручно 
образование. Овие активности се составени од интерактивни симулации, играње на улоги,  
квизови и слично, преку кои би се зголемил квалитетот на оценување на совладаните 
содржини во рамки на предметот.  

Членот на проектниот тим на МОФ учествуваше на дводневен настан на 13-ти и 14-ти мај, на 
вториот работен состанок во рамките на Работната група за изработка на Методологија за 
оценување на училишниот демократски етос. Работните состаноци беа насочени кон 
ревидирање и дискусија за рамката на индикаторите, како и дополнително подобрување на 
прашалниците за учениците, наставниците, раководството на училиштата и родителите. 

Работната група за изработка на Методологија за оценување на училишниот демократски етос 
го одржа третиот координативен состанок на 2-ри јуни преку платформата Мајкрософт Тимс. 
Целта на овој состанок беше РГ да ги финализира прашалниците за секоја засегната страна 
(ученици, вработени во училиштата, родители). Откако беа финализирани, прашалниците беа 
трансформирани во формат на Google Forms и беа дисеминирани со избраната група 
примерок за нивно тестирање.  

3. Отворени денови за граѓанско образование  

Во изминатиот период, проектниот тим на МОФ оствари посети на 3 отворени денови за 
граѓанско образование во: ОУ „Лазо Ангеловски“ - Аеродром, ССОУ „Ванчо Питошевски“ – 
Охрид и ССОУ „Методи Митевски – Брицо“ – Делчево. Отворените денови за граѓанско 
образование се активности кои согласно новиот концепт на Граѓанско образование ги 
предвидуваат сите училишта во своите годишни програми. Содржината на активностите 
(настаните) ја рефлектираат содржината која учениците ја изучуваат преку наставните 
програми, а ја применуваат во пракса. Односно, овие отворени денови за граѓанско 
образование се своевидни ученички иницијативи кои можат да се имплементираат во 
различни форми: дебати, посети на институции, ученички акции на училишно или општинско 
ниво (еко-акции, хуманитарни кации), едукативни работилници и слично.  

4. Конференција за граѓанско образование: „Граѓанско на дело – од училница во акција“.  

На 23-ти август, повеќе од 400 ученици од основните и средните училишта низ државата, 
наставници по Граѓанско образование и претставници од институции и организации се 
присуствуваа на финалната конференцијата „Граѓанско на дело: од училница во акција”.  

Конференцијата опфати различен тип на активности, како панел дискусии, училишни штандови 
за промоција на ученичките иницијативи, но и сесија наменета за учениците во форма на 
„Човечка библиотека“ преку која околу 200 ученици можеа поблиску да се запознаат со 
улогата и работата на институции и организации за кои на некој начин изучуваат низ 
предметот Граѓанско образование, меѓу кои: Парламент на Република Северна Македонија, 
Народен правобранител, Национална агенција за европски образовни програми и мобилност 
(ЕРАЗМУС), Канцеларија на УНИЦЕФ, Комисија за спречување и заштита од дискриминација, 
Државна изборна комисија, Државна комисија за спречување на корупција, Црвен Крст, Сојуз 
на извидници и Младински образовен форум. 

За крај, конференцијата заврши со промоција на добри училишни примери од отворените 
денови за граѓанско образование, каде 6 училишта од вкупно 25 добри училишни примери 
имаа можност да ја презентираат методологијата на работа која ја користеле во процесот на 
планирање и спроведување на ученичката иницијатива во рамки на своите училишта.  

VI. РАДИО МОФ  
 

1.  Веб содржина  

1.1.1. Статистика за периодот август 2021 – октомври 2022  
Во периодот од август 2021 до октимври 2022 годинa, веб страницата на Радио МОФ 
генерирала 1.927.948 посети од 835.452 корисници. Од вкупниот број на посети на 
www.radiomof.mk, 1.754.441 биле оригинални кликови. Денови со најмногу прегледи се: 17 
август 2021 со – 16.347 прегледи; 2 декември 2021 – 13.907 прегледи; 14 септември 2021 – 
13.491 прегледи. Најмногу од посетите доаѓаат од социјалните мрежи – 281.762, а 195.035 
преку органско пребарување. 

1.1.2. Топ 10 најчитани вести за периодот август 2021 до октомври до 2022 годинa се:  

1. Од 1 јануари повисоки сметки за струја – Се укинува дневната евтина тарифа 
(објавена на 30.12.2021 со 18.770 прегледи) 

2. Gley.mk – лансирана првата македонска стриминг платформа 
(објавена на 03.11.2021 со 16.148 прегледи)                 

3. Почина македонскиот актер Славиша Кајевски  
(објавена на 02.12.2021 со 10.548 прегледи) 

4. Објавен францускиот предлог за решавање на спорот помеѓу С. Македонија и Бугарија 
(објавена на 01.07.2022 со 9.127 прегледи) 

5. „Виз Ер“ предупредува на кратење летови поради аеродромскиот хаос  
(објавена на 11.07.2022 со 7.867 прегледи)  

6. [Став] Како изгледа животот на еден наставник во Македонија?  
(објавена на 20.04.2022 со 7.859 прегледи)  

7. Би „Зборле“, македонска верзија на онлајн играта „Вордл“  
(објавена на 20.01.2022 со 7.301 прегледи)  

8. Русија ја нападна Украина, експлозии во Киев, Харков и Одеса  
(објавена на 24.02.2022 со 6.906 прегледи)  

9. Целосна програма за „Бела ноќ 2022“  
(објавена на 27.09.2022 со 6.345 прегледи) 

10. Белорусија забранува увоз од Македонија на одредени прехранбени производи  
(објавена на 02.12.2021 со 5.954 прегледи) 

Во периодот август 2021 – до октомври 2022 годинa објавени се 5.170 новинарски производи, 
меѓу кои вести, анализи, истражувања, интервјуа, ставови, извештаи од настани, видеа, 
подкасти и емисии.   

 

https://www.radiomof.mk/od-1-januari-povisoki-smetki-za-struja-se-ukinuva-dnevnata-evtina-tarifa/
https://www.radiomof.mk/gley-mk-lansirana-prvata-makedonska-striming-platforma/
https://www.radiomof.mk/pochina-makedonskiot-akter-slavisha-kajevski/
https://www.radiomof.mk/objaven-francuskiot-predlog-za-reshavanje-na-sporot-pomegju-s-makedonija-i-bugarija/
https://www.radiomof.mk/viz-er-predupreduva-na-kratenje-letovi-poradi-aerodromskiot-haos/
https://www.radiomof.mk/stav-kako-izgleda-zhivotot-na-eden-nastavnik-vo-makedonija/
https://www.radiomof.mk/bi-zborle-makedonska-verzija-na-onlajn-igrata-vordl/
https://www.radiomof.mk/rusija-ja-napadna-ukraina-eksplozii-vo-kiev-harkov-i-odesa/
https://www.radiomof.mk/celosna-programa-za-bela-nokj-2022/
https://www.radiomof.mk/belorusija-zabranuva-uvoz-od-makedonija-na-odredeni-prehranbeni-proizvodi/

1.1.3. Анализи и истражувања  

Новинарскиот тим на Радио МОФ во извештајниот период објави 23 анализи прикажани 
преку инфографици и интерактивни мапи.  

Различни податоци беа анализирани во однос на состојбата на Северна Македонија според 
индексот на човеков развој, за резултатите од Пописот за одделни групи граѓани, 
поскапувањето на производите, за активноста на намладите пратеници во Собранието, за 
младите и изборниот процес, неисполнети ветувања од изборите, висината на платите во 
државата, рангирањето на универзитетите, за тоа како граѓаните го користат интернетот, 
ковид-статистика за регионот, ребаланси на буџети, опаѓањето на учениците во школите, за 
пожарите низ земјата и др.  

Покрај ваквите објави, Радио МОФ изработуваше и поопширни новинарски анализи или 
истражувања. Некои од нив се дадени подолу:  

Лесно се заборава за ветувањето за комунална полиција – тема што ја истражува потребата 
за воведување комунална полиција во градот Скопје, по примерот на вакви служби од 
регионот, преку изјави од повеќе говорници, видео, инфографици и деск-анализа.  

„Мафидонија“ или Македонија: Бегалците обесправени од системот и жртви на криумчари e 
името на истражувањето за третманот на бегалците и мигрантите во Северна Македонија, 
долж Балканската рута. Мултимедијалното истражување е пропратено со видеа, инфографици, 
теренско истражување и деск-анализа.  

Нема домаќини, само домаќинки – пандемијата несразмерно ги погоди работните места 
Пандемијата освен што влијаеше на економијата, го зголеми и онака големиот родов јаз 
на  пазарот на трудот. Оттука, во анализата се посочува на уште еден подлабок проблем - 
привидниот избор кој го имаат жените во нивните кариерни одлуки.  

Општината која има толку многу иселени што не може да избере градоначалник 
Анализа за состојбите во Центар Жупа и исчезнувањето на младите. Се работи за репортажа на 
терен, деск-анализа, интервјуа и инфографик.  

 

https://www.radiomof.mk/lesno-se-zaborava-na-vetuvanjeto-za-komunalna-policija/
https://www.radiomof.mk/mafidonija-ili-makedonija-begalcite-obespraveni-od-sistemot-i-zhrtvi-na-kriumchari/
https://www.radiomof.mk/nema-domakjini-samo-domakjinki-pandemijata-nesrazmerno-gi-pogodi-rabotnite-mesta/
https://www.radiomof.mk/opshtinata-koja-ima-tolku-mnogu-iseleni-shto-ne-mozhe-da-izbere-gradonachalnik/

Брзи кредити – рајски авантури или должничко ропство  
 
 Детално анализирана состојбата со брзите кредити, кои најчесто се рекламираат од 
„инфлуенсери“ - лица со голем број следбеници на социјалните мрежи, пред публика често 
составена и од млади лица. Во темата се вклучени видео, инфографик, интервјуа.  

Секој жител со своја депонија во струшко Луково 
 
Планинското село Луково кое се наоѓа на 26 километри од Струга, на источните падини на 
планината Рујница се „дави“ во диви депонии. Еднa од главните причини за ваквата состојба е 
што селото не е поврзано со општинскиот комуналниот систем. Радио МОФ ја анализира 
ваквата ситуација со теренско истражување, видео и изјави од повеќе страни.  
 
С. Македонија се подготвува за можна бегалска криза – над милион Украинци ја напуштија 
земјата  

Тема за тоа јакви се домашните капацитети во однос на можниот нов бран бегалци од 
Украина. За темата се правени повеќе разговори, теренско истражување и разгледувани разни 
иницијативи и платформи.    

Сензорните соби без обучен кадар се само игротеки - анализа на сензорните соби во 
училиштата, стандардите и компетенциите на училишниот кадар за работа во вакви 
инклузивни простории. Темата е правена преку деск-анализа и разговори со експерти, 
организации и училишни управи.  

Државната матура и годинава ќе се полага како лани – ќе има јавна дебата за новиот 
Концепт – тема што ја анализира државната матура и подготвеноста на образовниот систем да 
излезе во пресрет на учениците. Анализата е правена со разговори со средношколци и 
институции.  

Идентитетот бетон, медиумската историја во ветер - каква е состојбата со дигитализацијата на 
печатените медиумски содржини, што е со авторските права и кои се системските решенија за 
архивирање на онлајн медиумите? Истражувањето е поткрепено со видео, теренски разговори 
и деск-анализа. 

На корупцијата во образованието ѝ се долги нозете - студентите не се свесни за сите облици 
на корупцијата што се присутни на нивниот факултет. Тие не знаат каде треба да пријават, но и 
се плашат од одмазда. Во анализата се земени предвид се повеќе искуства, изјави и мислења 
од релевентни личности, професори и институции.   

Инклузија на факултет воопшто нема’ – Колку УКИМ е пристапен за студентите со атипичен 
развој - анализа на инклузијата во најголемиот и најстар универзитет. Темата е правена со 
теренско истражување, разговори со повеќе личности и инфографик. 

Универзитетите ветуваат физичко присуство во топли предавални, а за сметките ќе се 
снаоѓаат – анализа како пет македонски универзитети планираат да се справуваат со 
енергетската криза.  

Половина век МКЦ – културното лице на градот - преку сеќавања, мислења и искуства од 
медиумски работници, уметници, професори и активисти е креирана анализа за 

https://www.radiomof.mk/brzi-krediti-rajski-avanturi-ili-dolzhnichko-ropstvo/
https://www.radiomof.mk/sekoj-zhitel-so-svoja-deponija-vo-strushko-lukovo/
https://www.radiomof.mk/s-makedonija-se-podgotvuva-za-mozhna-begalska-kriza-nad-milion-ukrainci-ja-napushtija-zemjata/
https://www.radiomof.mk/s-makedonija-se-podgotvuva-za-mozhna-begalska-kriza-nad-milion-ukrainci-ja-napushtija-zemjata/
https://www.radiomof.mk/senzornite-sobi-bez-obuchen-kadar-se-samo-igroteki/
https://www.radiomof.mk/drzhavnata-matura-i-godinava-kje-se-polaga-kako-lani-kje-ima-javna-debata-za-noviot-koncept/
https://www.radiomof.mk/drzhavnata-matura-i-godinava-kje-se-polaga-kako-lani-kje-ima-javna-debata-za-noviot-koncept/
https://www.radiomof.mk/identitetot-beton-mediumskata-istorija-vo-veter/
https://www.radiomof.mk/na-korupcijata-vo-obrazovanieto-%d1%9d-se-dolgi-nozete/
https://www.radiomof.mk/inkluzija-na-fakultet-voopshto-nema-kolku-ukim-e-pristapen-za-studentite-so-atipichen-razvoj/
https://www.radiomof.mk/inkluzija-na-fakultet-voopshto-nema-kolku-ukim-e-pristapen-za-studentite-so-atipichen-razvoj/
https://www.radiomof.mk/univerzitetite-vetuvaat-fizichko-prisustvo-vo-topli-predavalni-a-za-smetkite-kje-se-snaogjaat/
https://www.radiomof.mk/univerzitetite-vetuvaat-fizichko-prisustvo-vo-topli-predavalni-a-za-smetkite-kje-se-snaogjaat/
https://www.radiomof.mk/polovina-vek-mkc-kulturnoto-lice-na-gradot/

културолошкото влијание на скопскиот Младински културен центар, кој во 2022 одбележува 
50 години постоење.  

Службеник за млади - ‘мостот’ меѓу младите и институциите кој не постои во бројни 
општини - видео, инфографик и разговори се вкучени во мултимедијалната анализа, која 
отвора прашања како функционираат службениците за млади, предвидени преку Законот за 
младинско учество.  

Кој е одговорен за редиците пред ФИНКИ?“ - ФИНКИ од кој студентите очекуваат современа 
дигитализирана платформа за завршување на административни работи околу упис или 
уплаќање школарина, во 2022 година наместо соодветно решение произведе долги редици 
идни студенти кои со часови чекаа да ги предадат своите документи. Оттука, темата ја 
анализира состојбата преку разговори, мислења и искуства од повеќе учесници во 
образовниот процес.  

Каде се младите во програмите на кандидатите за скопски градоначалник  
Нови забавни или зелени паркови, фестивали, разни поволности, спортски сали, младински 
центри… Во програмите имаше се’ и сешто, па Радио МОФ направи анализа за тоа колку 
младинските потреби беа вклучени кај кандидатите за градоначалник на Скопје. 

Крпен живот без документи  - истражување за тиа како системот се справува со лицата без 
документи. Односно, низ темата со повеќе разговори, видеа, инфографици, аудио подкаст и 
теренски истражувања се обработуваат проблемите и институционалните лавиринти на оваа 
маргинализирана група.  

 

По безброј правни пречки, Валентин Ракип конечно доби Матичен број - анализа што 
прикажува системски слабости и институционални лавиринти низ кои поминува едно лице без 
документи.  

https://www.radiomof.mk/sluzhbenik-za-mladi-mostot-megju-mladite-i-instituciite-koj-ne-postoi-vo-brojni-opshtini/
https://www.radiomof.mk/sluzhbenik-za-mladi-mostot-megju-mladite-i-instituciite-koj-ne-postoi-vo-brojni-opshtini/
https://www.radiomof.mk/koj-e-odgovoren-za-redicite-pred-finki/
https://www.radiomof.mk/kade-se-mladite-vo-programite-na-kandidatite-za-skopski-gradonachalnik/
https://www.radiomof.mk/krpen-zhivot-bez-dokumenti/
https://www.radiomof.mk/po-bezbroj-pravni-prechki-valentin-rakip-konechno-dobi-matichen-broj/


Годишен извештај за работата на Младински образовен форум | 49  
 

Каде, како и со кого младите ќе летуваат годинава? - Радио МОФ направи анкета со околу 500 
свои следбеници на социјалните мрежи, а потоа објави анализа.  

И по три успешни паради на гордоста, ЛГБТИ заедницата во Македонија со чувство на страв 
– тема што анализира каква е состојбата со безбедноста, предрасудите и стигмите  откако се 
одржаа три Прајдови во главниот град.  

Порталите ‘традиционално’ највеќе го прекршуваат Кодексот на новинарите – анализа што 
дава поглед на работата и жалбите до Советот за етика во медиумите на Македонија, а 
вклучен е и разговор со директорката на ова саморегулациско тело. Темата ја прикажува 
состојбата со професионалните стандарди во медиумскиот свет во земјата.  

Бум на подкаст културата во Македонија – преглед од почетоците во 2007 година 
Кога интернет поврзувањето доживуваше експанзија во земјата пред 15-ина години, во онлајн 
просторот се појави првиот македонски подкаст – Гроздановиот подкаст на поранешниот 
новинар Гроздан Попов. Оттука, Радио МОФ направи анализа, своевиден времеплов. 
Користени се архивски фотографии, интерактивни мапи, аудио подкаст и разговори со повеќе 
личности.  

И неписменоста со родов јаз, образовните пречки и понатаму „Гордиев јазол“ 
И покрај тоа што неписменоста во земјава е во склад со европскиот просек односно, 1.2 
проценти, забележлив е родов јаз, па од регистрираните 18.897 неписмени лица најголемиот 
број се жени – дури 13.380. Дополнително, вкупниот број на мажи без образование во 
државава е 6.988 лица, додека пак без образование има 16.204 жени.  

„Демнење“ чека во Собрание, „Јавните соби“ се претворија во традиција – како да се 
справиме? 
Анализата што дава приказ на случаите што ја потресоа македонската јавност, а активистите 
бараа правда и воведување на законски регулативи за појавата на онлајн сексуалното 
насилство.  

Независните ќе им ја матат водата на големите партиски играчи 
„Зелен Хуман Град“, „Поинаку“, „Подобро за Тетово“, „Шанса за Центар“, „Независни за 
Карпош“, „Стига е!“, се неколку од независни листи кои се појавија неколку месеци пред 
локалните избори 2021. Радио МОФ  ги анализираше нивните идеи и заложби во општеството.  

Аеродром презема сопственост на некогашното зеленило зад Мајчин дом за да гради 
паркинг - преку индивидуален случај и истражување документи за скопската општина, Радио 
МОФ дава поширока слика за проблемите со паркирањето во главниот град.  

Биоразградлива репортажа за 15 денари - започнаа нови мерки и цени за кесите, а Радио 
МОФ направи анализа и теренско истражување за тоа каква е состојбата по маркетите откако 
стапи на сила Законот за управување со пакување и отпад од пакување.  

Мапирање на супкултурите во Скопје: Вовед во движење одоздола - опфаќа повеќе 
независни и супкултурни појави во главниот град, пред се’ од деведесеттите, па навака.  

Медот исчезнува пред климатските промени - обемно истражување правено низ три земји: 
Северна Македонија, Албанија и Косово. Темата ја третира потребата од одржливо 
пчеларство. 

Мизерни услови и млако парно во студентскиот дом „Стив Наумов“, студентите се плашат да 
се пожалат - анализа на состојбата во „Стив Наумов“   

https://www.radiomof.mk/kade-kako-i-so-kogo-mladite-kje-letuvaat-godinava/
https://www.radiomof.mk/i-po-tri-uspeshni-paradi-na-gordosta-lgbti-zadnicata-vo-makedonija-so-chuvstvo-na-strav/
https://www.radiomof.mk/portalite-tradicionalno-najvekje-go-prekrshuvaat-kodeksot-na-novinarite/
https://www.radiomof.mk/vremeplov-bum-na-podkast-kulturata-vo-makedonija-pregled-od-pochetocite-vo-2007-godina/
https://www.radiomof.mk/i-nepismenosta-so-rodov-jaz-obrazovnite-prechki-i-ponatamu-gordiev-jazol/
https://www.radiomof.mk/demnenje-cheka-vo-sobranie-javnite-sobi-se-pretvorija-vo-tradicija-kako-da-se-spravime/
https://www.radiomof.mk/demnenje-cheka-vo-sobranie-javnite-sobi-se-pretvorija-vo-tradicija-kako-da-se-spravime/
https://www.radiomof.mk/nezavisnite-kje-im-ja-matat-vodata-na-golemite-partiski-igrachi/
https://www.radiomof.mk/aerodrom-prezema-sopstvenost-na-nekogashnoto-zelenilo-zad-majchin-dom-za-da-gradi-parking/
https://www.radiomof.mk/aerodrom-prezema-sopstvenost-na-nekogashnoto-zelenilo-zad-majchin-dom-za-da-gradi-parking/
https://www.radiomof.mk/video-biorazgradliva-reportazha-za-15-denari/
https://www.radiomof.mk/mapiranje-na-supkulturite-vo-skopje-voved-vo-dvizhenje-odozdola/
https://www.radiomof.mk/medot-ischeznuva-pred-klimatskite-promeni/
https://www.radiomof.mk/mizerni-uslovi-i-mlako-parno-vo-studentskiot-dom-stiv-naumov-studentite-se-plashat-da-se-pozhalat/
https://www.radiomof.mk/mizerni-uslovi-i-mlako-parno-vo-studentskiot-dom-stiv-naumov-studentite-se-plashat-da-se-pozhalat/

1.1.4. Ставови 
Со цел да понуди плурализам на мислења и коментари за разни општествени актуелни 
проблематики, медиумот во рубриката „Став“ објави 172 ставови од млади, комуниколози, 
експерти, новинари, културни работници, активисти, борци за човекови права и сл. 

Ставови се објавуваат во заеднички согласност со платформата РесПублика, но истовремено 
Радио МОФ се обидуваше да биде платформа каде млади луѓе и личности релевантни за 
публиката ќе праќаат свои коментари, колумни и анализи, со што се дава дополнителна 
вредност на отворениот пристап кој го негува медиумот. Дополнително со свои коментари 
учествуваше и уредништвото на Радио МОФ, со цел коментарот да продолжи да се одржува 
како новинарски жанр и да се реагира на системски аномалии.  

Па така, меѓу другото, периодов медумот објавуваше индивидуални коментари и колумни за 
предизвиците во образованието, младински проблеми, за урбанистичко планирање, неетичко 
известување во медиумите, говор на омраза, за човекови и социјални права, маргинализирани 
заедници, еколошки и енергетски политики итн.  

1.1.5. Интервјуа  
Тимот на Радио МОФ во извештајниот период објави над 50 интервјуа. Контактирани се и 
направени се разговори со разни гласови од заедницата, секој релевантен во својата сфера.   

Долгогодишниот и наградуван новинар Тони Димков зборува за состојбите во новинарството, 
македонскиот алтернативен состав „Луфтанза“ за „музика и другарство“, режисерот Горан 
Столевски го објаснуваше процесот за правење на филмот „Нема да си сама“, а хрватскиот 
драматург Дина Вукелиќ за „Дневна доза мазохизам“.  

Концертните изведувачки на #ППЖ10 алармираа дека „И понатаму живееме во тврдокорен 
патријахат“, младата Украинка Валериана Малашенко говореше за  волонтерската помош на 
нејзините украински сограѓани кои беа погодени од руската инвазија, додека Холанѓанецот 
Том Боерман откри за неговата мисија да пропешачи седум континенти за пет години и да ги 
инспирира луѓето да излезат од комфор-зоната.  

Радио МОФ правеше интервју и со исландскиот автор Сигурјон Биргир Сигурдсон, кој е светски 
познат и под прекарот Сјон. Исто така, со синот на Боб Марли и Констакта кои настапуваа на „Д 
Фестивал“, потоа со Стефанија Соколовиќ за борбата за спас на Демиркаписката Клисура од 
еколошка катастрофа, со членовите на OрцеTalks за предностите на средношколското 
здружување и критичко размислување, со Климентина Илијевски од „Паблик“ за потребата од 
социјално претприемништво итн.  

1.1.6. #Поларис 
Од април 2022 година започна рубриката #Поларис. Таа произлезе од истоимената радио-
емисија на долгогодишниот радио-водител Марјан Болтевски. Емисијата е за научна 
фантастика, фантазија и хорор, па ова е своевидно проширување на „Поларис“ и на сајтот на 
Радио МОФ преку пишан збор, односно преку рецензии, осврти и ретроспективи кои 
Болтевски ги објавува како надворешен соработник на Радио МОФ.  До крајот на октомври 
2022 се објавени 19 текстови.  

1.1.7. #РаскажиМи 
Од септември 2021 година, Радио МОФ ја стартуваше #РаскажиМи. Преку рубриката секој 
петок се објавува по еден расказ на македонски јазик. Идејата е да се промовираат домашни и 
странски автори кои пишуваат, односно се преведени на нашиот мајчин јазик. Истовремено, 
тимот сака да придонесе во популаризацијата на прозата на македонски јазик.  

https://www.radiomof.mk/category/stav/
https://www.radiomof.mk/intervju-toni-dimkov-kulturen-pechat-kje-go-pravam-dodeka-mozham-i-dodeka-trae/
https://www.radiomof.mk/intervju-luftanza-prikazna-za-drugarstvo-i-rokenrol/
https://www.radiomof.mk/goran-stolevski-koga-rezhiram-sakam-da-se-povrzam-na-primalno-nivo-so-sorabotnicite-i-gledachite/
https://www.radiomof.mk/ako-ne-sme-onlajn-ne-postoime-dina-vukelikj-dramska-avtorka-na-dnevna-doza-mazohizam/
https://www.radiomof.mk/intervju-koncertnite-izveduvachki-na-ppzh10-i-ponatamu-zhiveeme-vo-tvrdokoren-patrijahat/
https://www.radiomof.mk/intervju-koncertnite-izveduvachki-na-ppzh10-i-ponatamu-zhiveeme-vo-tvrdokoren-patrijahat/
https://www.radiomof.mk/svedoshtvo-od-dnipro-se-plasham-no-i-sum-inspirirana-od-edinstvoto-shto-go-pokazhuva-nashata-nacija/
https://www.radiomof.mk/intervju-sjon-audioknigite-kje-go-smenat-pishuvanjeto-na-romani/
https://www.radiomof.mk/intervju-dzhulijan-marli-chuvstvuvam-deka-lugjeto-vo-makedonija-sakaat-rege-muzika/
https://www.radiomof.mk/intervju-konstrakta-publikata-e-zasitena-od-pop-muzikata-na-balkanot-ubavo-e-koga-ima-promeni/
https://www.radiomof.mk/intervju-stefanija-sokolovikj-se-borime-za-spas-na-demirkapiskata-klisura-od-ekoloshka-katastrofa/
https://www.radiomof.mk/srednoshkolcite-i-profesorite-da-bidat-prijateli-pred-s%d1%90-pet-godini-orcetalks/
https://www.radiomof.mk/intervju-klimentina-ilijevski-prodavachite-na-lice-v-lice-se-promenata-shto-se-dvizhi-niz-ulicite/
https://www.radiomof.mk/?s=%23%D0%A0%D0%B0%D1%81%D0%BA%D0%B0%D0%B6%D0%B8%D0%9C%D0%B8

Сите заинтересирани можат да испраќаат свои дела на мејлот на Радио МОФ, со што во 
извештајниот период се објавени 50 раскази од различни автори, потоа промовирани и преку 
социјалните мрежи.  

 

2. Присутност на социјалните мрежи  
Бројот на следбеници на официјалната Фејсбук страница на Радио МОФ надмина 28.000, а 
официјалниот Инстаграм профил на медиумот продолжи со редовно објавување инстант 
вести, промоција на млади поети преку рубриката ИнстаПоезија и промоворање на објави од 
веб-платформата на Радио МОФ. Во извештајниот период своевремено функционираше и 
рубриката ИнстаИлустрациии, каде се даваше простор на десетици дизајнери и млади 
креативци.  

Бројот на корисници, кои го следат профилот на Инстаграм до крајот на октомври 2022 е 
повеќе од 12.500. Истовремено, Радио МОФ на Инстаграм го има и својот втор профил 
radiomofmusic, кој главно се фокусира на музички алтернативни изданија, артисти и настани, 
со близу 1.000 следбеници. На Твитер таа бројка е 5.643.  

Со цел да биде во контакт со потребите и трендовите на младата публика, Радио МОФ отвори 
и свој ТикТок профил, кој е во почетна фаза на развој.  

3. Награди и признанија 

Награда на Европската Унија за истражувачко новинарство 

Новинарите Даниел Евросимоски, Бојан Шашевски, Јасмина Јакимова и Емилија Петреска ја 
добија престижната годишна награда за Европската Унија за истражувачко новинарство. 
Наградата е за регионална сторија објавена во 2020 година за балканскиот рис во две 

https://www.instagram.com/radiomof/
https://www.instagram.com/radiomofmusic/
https://www.radiomof.mk/timot-na-radio-mof-e-dobitnik-na-eu-nagradata-za-istrazhuvachko-novinarstvo/

продолженија „По трагите на Лиса и Филипче, балканските рисови кои обединија три 
држави” и „Недопирливите убијци на балканскиот рис”.  

Новинарки на Радио МОФ станаа „Гласник на невидливите“  

Ивана Смилевска и Емилија Петреска беа меѓу добитниците на наградите „Гласник на 
невидливите“ кои ги доделуваат од Македонската платформа против сиромаштија (МППС). 
Тие оваа награда ја добија за сторијата „Крпен живот без документи“, во која се обработуваат 
проблемите со кои се соочуваат лицата од Северна Македонија кои живеат без документи. 
Овие награди се специфични затоа што сториите ги оценува жири-комисија составена од луѓе 
со искуство со живот во сиромаштија или социјална исклученост.  

Втора награда за истражувачко новинарство за проблем со загадување 

Новинарот на Радио МОФ, Бојан Шашевски ја освои втората награда на конкурсот во 
организација на Здружението на новинарите на Македонија (ЗНМ) и Програмата за развој на 
Обединетите нации (УНДП). Шашевски го освои второто место за неговата сторија: „’Децата ни 
се жртви на арсенот’ - рударскиот локалитет ‘Лојане’ фатален за жителите од липковските 
села“. 

 

 

 

 

 

 

 

 

 

 

 

 

4. Менторства 
Во периодот од ноември 2021 до јуни 2022 фукнционираше третата генерација на 
Новинарскиот клуб, повторно под менторство на Огнен Јанески. Над 10 млади новинари и 
ентузијсти имаа можност да се запознаат со вештините на новинарското пишување, аудио и 
видео снимање, и монтажа. Во рамки на новинарскиот клуб објавени се 10 интервјуа кои ги 
изработија младите членови кои може да се најдат во категоријата „Младински муабети“ на 
сајтот на Радио МОФ. 

Исто така, под менторство на новинарите од Радио МОФ, млади учесници добија можности и 
да креираат новинарски стоии што беа објавувани на сајтот.   

https://www.radiomof.mk/novinarki-na-radio-mof-ja-dobija-nagradata-glasnik-na-nevidlivite/
https://www.radiomof.mk/bojan-shashevski-od-radio-mof-osvoi-vtora-nagrada-za-storijata-za-deponijata-so-arsen-vo-lojane/

5. Видео содржини  

5.1. Дебатна емисија „На час“  

Во епизодата „Ден на младите 2021 – посветен на храната и младинската иновативност“ 
беше разговарано за производството на храна, земјоделството и иновативноста на младите. 
Гости беа професорката Душица Санта од Факултетот за земјоделски науки и храна, Ирина 
Јаневска од АРНО и Ана Тодоровска од „Добра земја“. Емисијата има 1.400 прегледи.  

Епизодата „Колку сме спремни за новата акадамска година“ беше емитувана непосредно 
пред почетокот на академската 2021 година, која повторно беше пропратена со предизвици од 
пандемијата. Гости беа Ева Цветковска - студентски лидер на УКИМ, Дона Петров  а- студентски 
лидер на УКЛО, Љупче Кочоски - проректор за настава на УКЛО и професорот Петар Атансов од 
УКИМ. Епизодата има 6.600 прегледи.  

Како проектот „Младите размислуваат“ би помогнал во внесување на медиумската писменост 
во наставните програми и би се едуцирале млади од прво одделение, па се до студентите на 
универзитетите? Потребни ли се дополнителни обуки за наставниците во образованиот 
систем? Овие прашања беа во фокус на епизодата „Медиумска писменост во формалното 
образование“, каде се дискутираше со Михајло Лахтов, директор на Проектот на УСАИД 
„Младите размислуваат“, Тамара Ќупева, научна соработничка во Институтот за македонска 
литература и Лука Павиќевиќ, претседател на Сојузот на средношколци. Епизодата има 14.200 
прегледи.  

Со дури шест медали се вратија македонските ученици од Меѓународната јуниорска 
олимпијада по природни науки. Во епизода „Со труд и желба до меѓународни успеси“ се 
дискутираше за нивниот успех и впечатоците со професорот Ламбе Барандоски од Друштвото 
на физичари, а во име на учесниците зборуваа младите Теона Ана Георгиевска и Марио 
Ванчоски. Епизодата има 2.100 прегледи.  

5.2. Дебатна видео емисија „Јасно и гласно“ 

Каде се младите во приоритетите на новата Влада - пред гласањето на новата Влада, во 
ресорите кои се важни за младите, повторно имаше промени и на чело на овие институции 
дојдоа нови луѓе и нова неизвесност во која насока ќе се движат овие институции. Гости на 
темата беа Марија Крстевска, претседателка на НМСМ, Блажен Малески - истражувач во 
„Реактор“ и Кристијан Фидановски - политиколог и докторанд на Оксфорд. Епизодата има 984 
прегледи.  

Училиштата – промотори на дискриминација или инклузија? - дојде по случајот со малата 
Ембла од Гостивар. Во епизодата се покренаа прашања дали овој случај беше изолиран, или е 
еден од многуте во македонските училишта? Исто така, дали треба ли поголема едукација за 
кадарот, подобри услови и буџети во училиштата, за тие да бидат промотори на инклузија, а не 
на дискриминација? Зборуваа Исмаил Камбери од Комисијата за спречување на 
дискриминација, Сузана Стојановска од „Доза среќа“ и мајка на дете со Даунов синдром, но и 
Данче Тодоровска, специјален едукатор и рехабилитатор од „Креатива Исток“. Епизодата има 
21.000 прегледи. 

Студентите ем дискриминирани, ем не пријавуваат - епизода по истражувањето на МОФ каде 
се евидентирани дури третина од студентите што почувствувале дискриминација на своја 
кожа, а само 7% од идните академски граѓани пријавиле дискриминација на нивниот факултет. 
Соговорници беа Софија Георгиевска, професорка на Филозофскиот факултет при УКИМ, Теа 

https://www.radiomof.mk/video-na-chas-den-na-mladite-2021-posveten-na-hranata-i-mladinskata-inovativnost/
https://www.facebook.com/RadioMOF/videos/247463967308801/
https://www.facebook.com/RadioMOF/videos/309758861156647
https://www.facebook.com/RadioMOF/videos/309758861156647
https://www.facebook.com/RadioMOF/videos/377768844148011
https://www.facebook.com/RadioMOF/videos/913288039548175/
https://www.facebook.com/RadioMOF/videos/644299250182535/
https://www.facebook.com/RadioMOF/videos/955479895358797/

Мицевска, студентска правобранителка на УКИМ и Елена Петровска од Мрежата за заштита од 
дискриминација. Епизодата има 530 прегледи.   

Истражувачко новинарство во делумно слободна земја - во моментите кога јавноста е 
затрупана со партиски соопштенија, дезинформации, „клик-бејт“ наслови и експлозија на 
портали кои презентираат сè само не добро новинарство, ретки се светлите примери на 
новинари кои расветлуваат теми кои моќниците сакаат да останат скриени, професионалци 
кои го бранат јавниот интерес. Со Ирена Каревска и Ивана Настеска, две млади новинарки 
добија највисоките признанија во земјава за истражувачко новинарство, во епизодата се 
разговараше за проблемите и предизвиците во нивната работа. Епизодата има 5.900 прегледи.   

 

Што направија независните советници откако влегоа во Советите беше снимана шест месеци 
по локалните избори во 2021 година. Оттука, дискутирано беше за проблемите на кои наидоа 
независните советници, што е направено и на што треба да се работи. Дискисијата беше 
направена со Габриела Илиевска од иницијативата Поинаку од Битола, Јана Белчева од Шанса 
за Центар и Хамди Сулејмани од Подобро за Тетово. Епизодата има 424 прегледи.  

Децата отворено се жалат, но колку внимателно ги слушаме?“ - епизода откако во втората 
половина на 2022 се актуелизираа прашањата за меѓуврсничкото насилство. Истовремено, 
истражувања покажа дека учениците ја губат довербата во училишниот психолог. Соговорници 
беа Гордана Блажевска Спиридонова, училиштен психолог во гимназијата „Никола Карев“, 
Ивана Илиев, социјална работничка вработена во ХОПС и средношколката Анисија Угриновска, 
основачка на ОДАС. Епизодата има 4.200 прегледи.  

Како медиумите известуваат за лицата со атипичен развој? – ? Доволно ли е медумите само 
со еден текст да го одбележат Светскиот ден на лицата со попреченост, за да ја исполнат 
должноста кон јавноста за оваа група граѓани? Треба ли медиумите да се фокусираат и на 
нивните способности и потенцијали, наместо само тажни и пасивни приказни? Дали со тоа што 
се покриваат лицата на атипичните деца, медиумите вршат дополнителна маргинализација? 
На овие прашање се разговараше со Зоран Андонов - новинар и претседател на Здружение за 
церебрална парализа-Тетово, Марина Тунева - медиумски експерт, вонреден професор на 
Институтит за комуникациски студии, како и Владо Крстовски од „Порака“. 

 

https://www.facebook.com/RadioMOF/videos/294002786228898/
https://www.facebook.com/RadioMOF/videos/2095802247259401/
https://www.facebook.com/RadioMOF/videos/1170993643490096/
https://www.facebook.com/RadioMOF/posts/543451357784597

5.3. Едукативно - информативни видеа на Радио МОФ 

Во периодот на извештајот, тимот на Радио МОФ продолжи со продукција на видеа кои имаат 
за цел да поттикнат активизам и ангажирани млади луѓе, истовремено да прикажат 
предизвици во полето на човековите права, инклузијата, квалитетното образование, 
одржливото живеење, слободата на говор и супкултурата.  

Прошетка до младинскиот центар во Кавадарци  
 
Дописник на Радио МОФ направи куса видео прошетка низ младинскиот центар во Кавадарци, 
со кој раководат две локални организации. Центарот се наоѓа во зграда каде е сместен и 
Домот на културата, а е добар пример за простор каде младите можат да дојдат, да се дружат 
и да поминат слободно време во неформални активности. Видеото е објавено на 19 октомври 
и има 385 прегледи на Фејсбук.   

Бендовите во Охрид без услови за вежбање   
 
Бендовите во Охрид немаат услови, односно простор каде можат да вежбаат. Со овој проблем 
се соочуваат и младите охриѓани Даниел, Климент, Филип и Кирил кои во 2020 го формираа 
метал бендот „Мамут“. Нивните проби ги одржуваат на 4 километри од центарот на градот. 
„Мамут“ е еден од ретките бендови во градот, а и покрај недостигот на услови, наскоро 
најавија дека ќе го објават нивниот прв албум. Видеото е објавено на 25 октомври 2021 и има 
2.100 прегледи. 

5 години „Дуња“ 
 
Социјалниот центар „Дуња“ прослави пет години постоење со различни настани како изложба 
на фотографии, размена на книги, заедничко готвење, дискусија, квиз и музика. Изминатите 
пет години во центарот лоциран спроти Архитектонски факултет се организираа најразлични 
настани кои се непрофитни и некомерцијални. СЦ „Дуња“ се темели на принципот на 
заедничарење, а во него се развиваат вредности за економска, еколошка и социјална 
одржливост, што треба да се постигне преку солидарност, еднаквоса, другарство, социјална 
правда и родова еманципација. Видеото е објавено на 3 ноември 2021 и има над 1.000 
прегледи. 

Награда за собрани отпушоци 
 
Уметница од Малта и уметник од Струга од Кандилка / Atelier of Florescencism нудат награда, 
односно професионален портрет за собрани отпушоци со цел да ја одржат животната средина 
чиста. Со собраните отпушоци имаат намера да направат скулптура, па така, велат дека оваа 
награда ја комбинираат со светот на уметноста. Покрај акцијата, уметниците имаат и два други 
слични проекти, односно награда за чиста Струга, за собирање ѓубре и проект за деца кои 
изработиле цртеж или слика инспирирана од градот. Видеото е објавено на 30 ноември 2021 и 
има 2.300 прегледи. 

Живот без идентитет  
 
Батије обожава математика, но до пред извесно време не можела да посетува училиште. 
Мелиса пак, мисли дека градинката не работи. До неодамна, тие беа дел од неколкуте стотици 
лица во земјава кои немаат никакви лични документи. Сега имаат посебен матичен извод кој 
треба да им ги обезбеди основните права, меѓу кои и правото на безгрижно детство. Нивната 

https://www.facebook.com/RadioMOF/videos/1161791991012757
https://www.facebook.com/RadioMOF/videos/620478792667202
https://www.facebook.com/RadioMOF/videos/892170761431875
https://www.facebook.com/RadioMOF/videos/202388845398302
https://www.facebook.com/RadioMOF/videos/491518298779392

мајка Џеврије ја раскажува голготата низ која поминуваат во видеото на Радио МОФ.  
Видеото е објавено на 2 декември 2021 и има 4.500 прегледи. 

Ленче Здравкин - Светилникот за бегалците по Балканската рута 
 
За Денот на човековите права веројатно не постои поидеален претставник од Ленче Здравкин. 
Хуманитарката од Велес изминативе години обезбедуваше храна, облека и лекови за 
илјадници бегалци кои поминуваа пред нејзиниот куќен праг, по патот на Балканската рута. 
Нејзината приказна преку видео ја претстави Радио МОФ.  
Видеото е објавено на 10 декември 2021 и има 12.000 прегледи.  

„Овие документи не се документи“ 
 
Емран никогаш не посетувал училиште. На доктор бил само еднаш. Дваесетгодишниот 
прилепчанец е еден од петнаесетте лица во градот кои немаат документи. Тој само сака да се 
вработи, како и сите други. Раскажува како некогаш полиција го застанала за легитимација. 
„Шо лична карта е ова? Ти да не си мигрант?“, прашал полицаецот. Весна Шапкоски од 
невладината организација „Станица П.Е.Т“, пак, вели дека во бројката на лица без документи 
во Прилеп има и неколку деца кои се на школска возраст: „Додека ние зборуваме за 
имплементацијата на Законот, годините поминуваат и тие деца растат без можноста да 
остварат образование“. Видеото е објавено на 16 декември 2021 и има 29.000 прегледи.  

Приказните од „Винојуг“ и „Табановце“ 
 
Од учење македонски зборови, до обезбедување прва помош, активистите неуморно работат 
на поддршка и интеграција на бегалците и мигрантите во прифатно транзитните центри 
„Винојуг“ и „Табановце. Иако со намален интензитет, во овие два центри и понатаму 
пристигаат луѓе кои бегаат од подрачја зафатени со војни и конфликти, или пак се во потрага 
по подобар живот. Видеото е објавено на 18 декември 2021 и има 12.000 прегледи. 

Медиумските временски машини 
 
Периодиките на библиотеките на некој начин, претставуваат „временски машини“ за враќање 
во минатото. Таму се систематизирани сите медиумски содржини од печатените медиуми, 
актуелни и веќе непостоечки. Во НУБ „Св. Климент Охридски“ се наоѓаат и ретки периодики 
кои датираат од 1895 година, а дел од нив се сметаат за културно наследство. Во Градската 
библиотека „Браќа Миладиновци“, најстариот архивиран весник е „Вардар“ од 1934 година.  
Но, каква е состојата на физичките примероци архивирани во периодиките и има ли пречка за 
нивна дигитализација? Видеото е објавено на 10 февруари 2022 и има 2.900 прегледи.  

Рецептот за квалитетно образование  
 
„На мојот час не смее да има тажно дете“, вели младиот наставник Васко Гичевски од 
основното училиште „Славко Лумбарковски“ во битолското село Бач. Во училниците каде 
некогаш седел и учел, денес тој предава. Во потрага по рецепт за квалитетно образование, 
Радио МОФ го посети школото во кое пред само половина век имало стотици ученици, а сега 
едвај 20-тина. Видеото е објавено на 11 февруари 2022 и има 12.000 прегледи.  

 

https://www.facebook.com/RadioMOF/videos/280605164020856
https://www.facebook.com/RadioMOF/videos/1588237108184787
https://www.facebook.com/RadioMOF/videos/671392897194713
https://www.facebook.com/RadioMOF/videos/295493175979288
https://www.facebook.com/RadioMOF/videos/544127003296695

Службеник за млади - мостот помеѓу институциите и младите 
 
Младите луѓе пред две години добија свој закон. Тој предвидуваше локални младински 
совети, собранија, стратегии, канцеларии и центри, но и службеници за млади во сите 
општини. Што претставува позицијата, но и зошто службениците се важни, беше фокусот ова 
видео. Видеото е објавено на 15 февруари 2022 и има 2.200 прегледи на Фејсбук.  

Колку јазици знаеш, толку повеќе вредиш 
 
„Вреди да го знаете секој јазик. Без разлика дали е англиски, германски, или македонски 
знаковен јазик“, вели Мими Бојаџиевска. Таа пред две години започнува да го учи знаковниот 
јазик и е на половина пат да стане толкувач. Нема лични мотиви, освен желба што ја следи од 
детството, кога на вестите ги гледала толкувачите на знаковен јазик. Знаете ли дека сите глуви 
и наглуви лица во државата, без разлика на етникумот, говорат ист знаковен јазик?  
Видеото е објавено на 24 март 2022 и има 4.900 прегледи. 

Инклузивното танцово студио „Денсерс Jунајтед“ продолжува да ниже успеси 
 
„Шампиони и во Варшава!“ – ова е пораката која ја испрати скопското инклузивно студио 
„Денсерс Јунајтед“. Танчерите од студиото со типичен и атипичен развој се повеќекратни 
државни,европски и светски прваци. Оттука, видеото говори за нивните почетоци, нивната 
приказна, работа и пасија, но и важноста од вклучување на лицата со атипичен развој во 
спортски и културни активности. Видеото е објавено на 7 мај 2022 и има 5.800 прегледи. 

Пчелите кои живот значат 
 
„Ако исчезнат пчелите, за четири години ќе исчезнат и луѓето“. Овој цитат, кој често му се 
припишува на Алберт Ајнштајн ја покажува клучната важност на овие инсекти како главни 
опрашувачи во природата. Но, тие се во опасност. Болестите, климатските промени и 
неконтролираната употребата на пестициди ги убиваат и можат да го загрозат нивниот 
опстанок. Во кочанското место Градче, Радио МОФ ја следеше дружбата на пчеларите од 
Шарпланинскиот и Брегалничкиот регион, кои разменуваа искуства за одржлив начин на 
пчеларење. Видеото е објавено на 20 мај и има 381 прегглед. 

https://www.facebook.com/RadioMOF/videos/1153170858823880
https://www.facebook.com/RadioMOF/videos/666301028042439
https://www.facebook.com/RadioMOF/videos/787887435516402/
https://www.facebook.com/RadioMOF/videos/743783483306873

Средношколци од Охрид изработија пловило на соларен погон 
 
Пловило на соларен погон е уште еден новитет кој може да се види во водите на Охридското 
Езеро. Средношколци од ОЕМУЦ „Св. Наум Охридски“ од Охрид, заедно со нивните ментори 
околу половина година работеле на идејата која победила на натпревар организиран од 
Фондот за иновации и технолошки развој. Со пловниот објект нема бучава и загадување за 
најстарото европско езеро, а токму оттука и потекнала идејата за изработка на пловилото. 
Видеото е објавено на 9 јули и има 17.000 прегледи.  

Еден ден во пчеларникот на Шќипе 
 
Шќипе Шала е една од ретките пчеларки во регионот на планината Шар Планина во Косово. 
Идејата за пчеларство поттекнала од неа, а сега заедно со нејзиниот сопруг Лиридон го 
развиваат семејниот бизнис. Медот кој го произведуваат е природен, а видеото прикажува и 
зошто е важно одржливото пчеларство. Видеото е објавено на 14 септември и има 1.200 
прегледи. 

Без овци, ќе се наруши еко-системот на Шар Планина 
 
Познатото бело „шарско“ сирење и млечни производи се надалеку чуени. Дел од нив 
се произведуваат на семејната био-фарма „1 Мај“ која четири години ја раководи Насер 
Џемаили со своето семејство. Освен со овчарство, Џемаили почнал да се занимава и со 
рурален туризам и јавање на коњи, а гостите имаат можност и да вкусат од млечните 
специјалитети кои ги произведува тој. Но, уживањето во специјалитетите и природните 
убавини на Шар Планина е под ризик. Според Џемаили, за неколку години нема да може да се 
види жива овца. Тоа пак би влијаело на нарушување на еко-системот на Националниот парк.  
Видеото е објавено на 20 септември и има 1.600 прегледи.  

5.4. ФЕМуабети - феминистички видео подкасти  

Радио МОФ во периодот од 31 јануари до 29 септември 2022 година произведе серија 
феминистичко видео подкасти ФЕМуабети. Продуцирани беа пет епизоди на различни теми со 
феминистички наратив, создавајќи локална и автентична поширока слика за положбата на 
македонската жена.  

Розов данок и менструална сиромаштија 
 
Во првата епизода гостинка беше Теодора Крстевска, советничка на Град Скопје. Таа го 
предложи прифатениот амандман, преку кој Градот Скопје одвои средства од градскиот Буџет, 
со цел да се испорачаат бесплатни менструални производи за девојчиња во средните 
училишта на Скопје. Крстевска зборуваше за розовиот данок и менструална сиромаштија во 
државата, врз основа на бројни студии. Прегледи на Фејсбук: 1.100  

Феминистички приказни од македонската историја 
 
Во втората епизода беше снимен разговор со две истражувачки: Ивана Драгшиќ и Јана 
Коцевска. Гостинките открија помалку познати жени од македонската историја, кои храбро 
дејствувале и дејствуваат во насока на напредокот на нацијата - од женските курирки на 
Македонската револуционерна организација до истакнати женски диџеи и трансжени 

активистки. Епизодата беше симболично објавена на 8 март, Меѓународен ден на жената. 
Прегледи на Фејсбук: 664   

Ти не си виновна 
 
Третата епизода се осврна на темата родово засновано насилство и онлајн сексуално 
вознемирување низ призмата на случајот „Јавна соба“, каде се наоѓаа илјадници фотографии и 
лични податоци на жени од земјата, масовно споделувани во тајна група на социјалната 
платформа „Телеграм“. Во оваа епизода гостин беше Ирена Цветковиќ, истражувач со 
докторат по родови студии и извршен директор на Коалицијата Маргини. Прегледи на Фејсбук: 
8.300  

Родов јаз насекаде околу нас! 
 
Четвртата епизода беше „Родов јаз насекаде околу нас!“, а гостинот, младата истражувачка 
Влора Речица, ги посочи сите различни сектори во државниот систем каде родовиот јазот е 
присутен. Речица, врз основа на податоци од бројни истражувања, зборуваше за родовиот јаз 
во вработувањето, платите, политиката и бројот на жени на високи позиции, како и 
образовната програма и библиотеките. Прегледи на Фејсбук: 29.000  

Како да се зборува за феминизмот 
 
Во оваа епизода гостинка беше младата актерка Сара Климоска, добитничка на Европската 
награда „Ѕвезди во подем“ за 2021. Климоска зборува за нејзината глума во „Мојот сопруг“ и 
„Работи за кои не зборуваме“, две популарни претстави кои се фокусираат на живеење во 
модерно, но сепак традиционално и патријархалното македонско општество, со сексуално и 
родово насилство и психолошки трауми. Прегледи на Фејсбук: 6.400  

5.5. Инста(нт) вести на Радио МОФ  

Инста(нт) вести - првите македонски младински вести на Инстаграм, во периодот од август 
2021 до октомври 2022 година продолжија да се продуцираат од тимот на Радио МОФ, а 
притоа беше ангажиран и надворешен соработник - водител. Во овој период беа емитувани 
пет епизоди од првата сезона со вкупно над 8.100 прегледи, но и девет епизоди од втората 
сезона со над 33.600  прегледи.  

Третирани беа актуелни содржини релевантни за младите, распоредени во рубрики како 
„Инста(нт) дописник“, „Образование“ „Инста(нт) култура“, „Активизам и ренесанса“, „Инста(нт) 
музика“ и „Инста(нт) лабаво“.   

5.6. Кампања „Студентска перцепција за дискриминација“ 

Во склоп на кампањата „Студентска перцепција за дискриминација“, Радио МОФ на 
социјалните мрежи објави три видеа со кои се поттикнуваше борбата против 
дискриминацијата во високото образование. Односно, студентите да пријавуваат 
дискриминација кај Студентскиот правобранител, неговите заменици, или пак до Комисијата а 
спречување и заштита од дискриминација и Народниот правобранител. 

Во првото видео беше претставено сведоштво на студент, пренесено од Студентската 
правобранителка на УКИМ, Теа Мицевска: „Дискриминација на факултетите постои и кога 
студентите или нивните семејства се партиски инволвирани, кога се членови на блиско или 
далечно семејство на некој професор...“ Видеото беше објавено на 9 февруари 2022 и има 
14.000 прегледи. 

Во второто видео беше претставено друго сведоштво од студент, пренесено од Александар 
Матовски - Цако: „Морав да работам повеќе од другите за да бидам подеднакво ценет на 
универзитетот. Размислував да заминам затоа што се чувствував изолирано...“. Видеото беше 
објавено на 16 февруари 2022 и има 235 прегледи.  

Во третото видео исто така беше претставено сведоштво од студент, пренесено од Ера 
Меметај: „Се случува девојките да не го положат испитот само за да можат професорите да ги 
видат повторно следната година, па дури и да ги уценуваат со сексуални придобивки за да ја 
добијат оценката...“ Видеото беше објавено на 28 февруари 2022 и има над 14.000 прегледи.  

6. Аудио содржини  

6.1. Радио емисии  

Со емитување продолжија и музичките и програмските емисии на Радио МОФ. Вкупно 7 
емисии нудат разновидни жанрови музика и неформални дискусии за сексуално и 
репродуктивно здравје, ЛГБТИ+ права, инклузија, младински теми, спорт и различни 
субкултури. Емисии што се емитуваат од август 2021 до октомври 2021 се: „Поларис“; „Хип Хоп 
Манија“; „Јас сум Цако“; „Секси Маало“; „Save our children“, „Спортски подкаст“, и 
„Психоделични фреквенции“. 

6.6.2 Јас сум Цако  

„Јас сум Цако“ останува единствениот медиумски производ направен од лице со Даунов 
синдром во земјата. Домаќинот, Александар Матовски - Цако, осум сезони по ред осветлува 
важни прашања и секојдневни пречки со кои се соочуваат лицата со атипичен развој во 
Северна Македонија и ги промовира иницијативите и проектите кои работат на подобрување 
на ситуацијата. Како дел од осмата сезона на „Јас сум Цако“ беа снимени и продуцирани 8 
епизоди.  

7. Аудио подкасти 
7.1 Мегафон  

Од информативниот подкаст „Мегафон“ во периодот од август 2021 до октомври 2022 
се емитуваа девет епизоди од петтата и една епизода од шесттата сезона. Целта на 
„Мегафон“ остана иста - засилување на гласот на јавноста, поттикнување дебата на 
актуелни теми и преставување приказни кои помалку се слушаат. Епизодите имаа 
повеќе од 700 слушања на платформата Анкор.  

Зошто гласаме на локални избори  
 
Колкава е платата на градоначалникот, а колку зема советникот? Што работат тие и дали имаат 
работно време? Зошто да гласаме на локални избори и колку се тие важни? Во очи на 
локалните избори, на оваа тема говореше еден од омилените доценти на Правниот факултет 
во Скопје - Марко Кртолица. 

Сајбер хигиена  
 
Возможно ли е да го избришиме нашиот сајбер отпечаток? Како да се заштитиме од 
потенцијален сајбер инцидент? Која е врската помеѓу сајбер безбедност и демократијата? На 
овие и на уште неколку други прашања, тимот зборуваше со Гоце Арсовски од организацијата 
Метаморфозис, кој има долгогодишно искуство во оваа област. 

Што е заедничко за дезинформациите и тортата? 
 
Дали денес ќе понесете чадор со себе или не, или како во иднина ќе гласате за локална и 
државна власт, може значително да зависи од фактот колку сте подлoжни на 
дезинформациите. Преку интересна паралела помеѓу приготвување торта и создавање на една 
дезинформација, Александра Теменугова од Институтот за комуникациски студии објасни што 
значи овој феномен во медиумскиот свет и како тој може да влијае во општеството.  

Младинските прашања во Собранието  
 
Мал е бројот на младите пратеници кои треба да ги застапуваат младинските тематики во 
законодавниот дом. Сепак, од 2017 година тие се обединија во неформален Клуб, каде 
членуваат десетина млади пратеници од различни партии, на возраст до 35 години, меѓу кои е 
и Моника Зајкова. Ова според неа, е можност да се носат натпартиски решенија кои ги засегаат 
младите. 

Секцијата за млади при ЗНМ – протест против состојбите во новинарството 
 
„Младинската секција не е само секција, туку е и протест против состојбите во медиумите. 
Само добро тренирани и високо мотивирани новинари можат да одговорат на својата работа 
во општеството. А, тоа е да бидат чувари на вистината“. Вака Сашка Цветковска од 
Истражувачката репортерска лабораторија Македонија (ИРЛ) ја објаснува потребата од 
Секцијата за млади на Здружението на млади на Македонија (ЗНМ). Идејата за Секцијата е 
зачната уште пред некоја година, а сега веќе таа е официјално формирана и промовирана во 
јавноста. 

Патешествието на Стефан и Вероника кои избегаа од бомбите во Украина 
 
4 часот наутро во Украина одекнуваaт силни експлозии со кои почнува воениот напад на 
Русија. Звуците ги буди Стефан Ангеловски и неговата девојка Вероника, кои во тие моменти се 
наоѓаат во Одеса. Воената инвазија врз Украина ги натера да избегаат од државата и да се 
вратат во Скопје. Сега тие се на безбедно, но им следуваат нови предизвици – што понатаму? 
Во оваа епизода, Ангеловски зборуваше за нивното искуство откако почна инвазијата и 
враќањето дома. 

Буџетските кратења удрија по здравјето на Ромките 
 
Најмалку 10.000 граѓани од маргинализираните заедници се под здравствен ризик поради 
намалувањето на буџетот за Програмата за заштита на населението од ХИВ-инфекција. Меѓу 
нив се и Ромките, кои веќе една деценија се соочуваат со немање на гинеколог, како и со 
недостаток на матични лекари и патронажни сестри. Со буџетските кратења, значително се 
намалија средствата за бесплатно породување на жените без лични документи, бесплатна 
фолна киселина и бесплатни прегледи за време на бременоста. 

Промени преку креативен активизам 
 
Креативниот офлајн активизам во последните години донесе ајкули во Вардар и возен ред на 
галиите што го прикажуваа апсурдот на „Скопје 2014“. Споменикот на дијазепамот ја 
потенцираше општествената депресија, а кабини за чист воздух се поставуваа низ градот во 
периодот кога Македонија беше меѓу најлошите светски држави според аерозагадувањето. 
Творец на голем дел од овие герила-артивистички акции е Никола Писарев, кој тој зборуваше 
за начините како да се прикажат некои општествени проблеми.  

Без отворени институции нема младинско учество  
 
Младите се незаинтересирани за политичките настани и случувања во земјата. Истовремено 

сметаат дека воопшто не можат да влијаат врз тоа што и како работат властите, а голем дел од 
нив досега не биле вклучени од институциите при носењето одлуки. Овие, но и многу други 
податоци излегоа на површина преку третото истражување „Социо-политичко учество на 
младите во Северна Македонија“. Во оваа епизода на Мегафон тимот зборуваше со 
истражувачот Мартин Галевски, кој беше еден од авторите на минатотогодишното издание на 
истражувањето. 

Како младите ја преживуваат кризата  
 
Билјана Дуковска од Македонската платформа против сиромаштија беше соговорник во 
првата епизода од шесттата сезона на „Мегафон“, во која се говореше за животниот стандард, 
егзистенцијаните проблеми на младите, како тие преживуваат и се снаоѓаат во економската и 
енергетска криза. Дуковска зборуваше за младинското учество што „стои на хартија“, отвори 
теми за енергетската сиромаштија, но и за семејните последици, нарушеното ментално 
здравје и губењето вештини на младите.  

7.2. YouТhink   
Во изминатиот период Радио МОФ започна со продукција и на аудио подкастите „YouThink“, 
како свој придонес кон медиумската писменост и создавање критички освестени млади луѓе. 
Во овој период беа продуцирани два подкасти, пропратени со два јавни конкурси. Идејата е 
еден месец да се објавува аудио подкаст на различна тема со личност релевентна на таа 
проблематика, а потоа друг месец да се објави повик на Радио МОФ, каде млади ќе праќаат 
производи инспирирани од темата на подкастот, односно ќе учествуваат, размислуваат и ќе ги 
подобруваат вештините за распознавање манипулации и неетичко известување од медиумите.    

Првиот подкаст поттикна прашања за тоа колку младите треба да покажат скепса кон 
дезинформации, но и да излезат од комфорната зона, од својот „меур“ и да ги слушнат 
ставовите со кои не се согласуваат? Треба ли лична одговорност и етика во офлајн и онлајн 
светот? Какви реформи се потребни за медиумската писменост да не биде „заглавена“ во 
неформалното образование, туку да оди рака под рака и во формалниот систем? За овие 
прашања зборуваше Михајло Лахтов, директор на Проектот на УСАИД „Младите 
размислуваат“.  

Првиот конкурс беше повик за есеј, каде читателите се инспирираа од прашања за тоа колку 
често ги проверуваат „трачевите“ кои ги слушаат? Дали се сигурни во фактите кои ги кажува 
нивниот омилен влогер? Дали им веруваат целосно на ТикТок видеата кои ги „срцкааат“? 
Размислувааат ли два пати пред да ретвитнат? Потребни ли им се вештини, за да имаат 
покритички пристап кон медиумските содржини, но и да бидат поодговорни во онлајн и 
офлајн светот? 

Вториот подкаст отвори простор за дискусија на содржини и вести кои почнуваат со зборовите 
„СКАНДАЛОЗНО“, „ШОКАНТНО“ или „НЕВЕРОЈАТНО“. Односно, кој е степенот до кој 
медиумите одат за да добијат кликови. Се работи за тактика за привлекување внимание на 
публиката, преку која медиумите се обидуваат да стигнат до повеќе читатели, гледачи или 
слушатели, што на нив им носи повеќе пари и влијание. Па, новинарот Огнен Јанески 
зборуваше тоа колку е опасен сензационализмот во медиумите, како да се препознае, но и 
како публиката да се заштити од ваквите содржини. 

Во вториот конкурс задачата беше апликантите да го прочитате медиумскиот предизвик на 
Радио МОФ и да ги пронајдат сензационалистичките делови во текстот. Потоа, да испратат 
преработената вест во форма која тие сметаат дека е според новинарските стандарди, со кусо 
објаснување како ги препознале проблематичните елементи во текстот.  

